
Canolfan Ail­gylchu 
Pontypridd 

Mae  cwmni  adeiladu  Leadbitter  wedi 
cychwyn  ar  y  gwaith  o  adeiladu 
canolfan  ail­gylchu  cymunedol  £1.9m 
fydd  yn  arbed  dros  1,500  tonnes  o 
wastraff rhag mynd i safle llenwi tir. 
Bydd  y  cynllun,  a  gwblheir  ym  mis 

G o r f f e n n a f   e l en i ,   a r   Y s t â d 
Ddiwydiannol  Trefforest  yn  gallu  trin 
2,400  tonnes  o  sbwriel  cartref,  a 
disgwylir ail­gylchu o leiaf 65 y cant o’r 
deunydd.  Daw’r  datblygiad  newydd 
wrth  i  Asiantaeth  yr  Amgylchedd 
gyhoeddi  adroddiad  yn  datgelu  y  bydd 
pob  safle  gwastraff  llenwi  tir  yn  llawn 
erbyn 2010. 
Bydd y cyfleusterau newydd hefyd yn 

gwasanaethu  holl  gerbydau  a  lorïau 
Cyngor  Rhondda  Cynon Taf  o’r  faniau 
bychan i’r lorïau casglu sbwriel enfawr. 
Dywedodd  Nigel  Wheeler,  o  Gyngor 

Rhondda  Cynon  Taf  “Mae  ail­gylchu 
sbwriel nid yn un unig yn ddelfryd ond 
nawr   yn  rheidrwydd  arnom  a 
gobeithiwn  y  bydd  y  cyfleusterau 
newydd  yn  annog  pobl  i  ailgylchu 
rhagor o’u sbwriel.” 

Gwahardd Ysmygu 
Mae  Llywodraeth  Cynulliad  Cymru 
wrthi’n  dosbarthu  dros  200,000  o 
becynnau  canllaw  i  fusnesau  a 
sefydliadau  ledled  Cymru,  sydd  yn 
amlinellu  canllawiau  cyfreithiol  y 
gwaharddiad  ysmygu  mewn  mannau 
caeedig  cyhoeddus  ddaw  i  rym  ddydd 
Llun yr 2il Ebrill 2007. 
Bydd y canllawiau, sydd hefyd ar gael 

ar y wefan: 
www.gwaharddsmygucymru.co.uk  yn 
amlinellu’r  camau  hynny  fydd  yn 
orfodol  i  fusnesau  eu  cymryd  er mwyn 
cydymffurfio’n  gyfreithiol.  Gall 
busnesau  hefyd  lawr  lwytho  neu 
archebu  arwyddion  di­fwg  cyfreithiol, 
yn  rhad  ac  am  ddim,  oddi  ar  y  wefan. 
Bydd  angen  arddangos  yr  arwyddion 
hyn  ar adeiladau  a  sefydliadau  o  ddydd 
Llun yr 2il o Ebrill ymlaen. Yn ogystal 
â’r ymgyrch bost, bydd pob cartref  yng 
Nghymru  hefyd  yn  derbyn  taflen 
wybodaeth  fydd  yn  eu  hysbysu  am  y 
gwaharddiad  yn  gynnar  ym  mis 
Mawrth,  a  chaiff  hyn  ei  ddilyn  gan 
ymgyrch  cenedlaethol  ar  y  teledu  a’r 
radio  yn  ogystal  â  phosteri  a 
hysbysebion. 

Bu  Ffermwyr  Ifainc  Llantrisant  yn  cystadlu  mewn  cystadleuaeth  ddrama  sirol  yn 
ddiweddar.  Daethon nhw’n bumed.  Ymhlith yr actorion roedd Hannah Dando, Leah 
Taylor a Jenna Lewis sydd yn byw yn Nhonyrefail ac yn ddisgyblion yn Ysgol Gyfun 
Llanhari. 

Actorion Ifanc Tonyrefail Diolch Steffan 

Dawn  Williams,  Cadeirydd  Menter 
Iaith,  yn  cyflwyno  rhodd  i  Steffan 
Webb,  Prifweithredwr  Menter  Iaith, 
wrth  iddo  adael  y  Fenter  ar  ôl  13 
mlynedd  o  wasanaeth  yn  dilyn  ei 
apwyntiad  fel  Rheolwr  Ansawdd  a 
Hyfforddiant,  Cymraeg  i  Oedolion, 
Coleg Gwent. 
Fe’i benodwyd yn Swyddog Datblygu 

Menter Taf Elái yn 1993. Datblygodd y 
Fenter i gwmpasu ardal Rhondda Cynon 
Taf  a  bu  Steffan  ar  flaen  y  gad  mewn 
sawl  maes  yn  ehangu'r  cyfleoedd  i 
ddefnyddio’r  Gymraeg. Mae  ffrwyth  ei 
waith i'w weld yn y llu o blant a phobl o 
bob  oed  sydd  wedi  cael  cyfle  i 
ddefnyddio'r  Gymraeg  tu  allan  i  oriau 
gwaith ac ysgol. 
Dymunwn  yn  dda  iddo  yn  ei  swydd 

newydd  gan  ddiolch  iddo  am  ei 
gyfraniad enfawr i'r ardal. 

Rhifyn lliw 
arall o 

Tafod Elái 
yn dathlu  21 
mlynedd eleni 

Cofiwch archebu eich 
copi 

£6 am y flwyddyn



Manylion pellach: 
029 20891577 

CLWB Y 
DWRLYN 

GOLYGYDD 
Penri Williams 
029 20890040 

HYSBYSEBION 
David Knight 029 20891353 

DOSBARTHU 
John James 01443 205196 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

Cyhoeddir y rhifyn nesaf 
ar 2  Ebrill 2007 

Erthyglau a straeon 
i gyrraedd erbyn 
22 Mawrth 2007 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 

Tafod Elái ar y wê 
http://www.tafelai.net 

e-bost 
pentyrch@tafelai.net 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái 

Cangen y Garth 

Brian Jones 
‛Paratoi‛r Ardd‛ 
8yh Nos Fercher, 

14 Mawrth 
Neuadd Pentyrch 

Am ragor o fanylion, ffoniwch: 
Carol Davies, Ysgrifennydd 

029 20892038 

CYMDEITHAS 
GYMRAEG 

LLANTRISANT 

Taith penwythnos 
Ebrill/Mai i Rufain 

Manylion:01443 218077 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

CYLCH 
CADWGAN 

Y Prifardd Tudur Dylan 
yn darllen a thrafod ei waith 

Nos Wener Mawrth 23 2007 
am 8.00pm. 

yn Ysgol Gynradd Creigiau 

Cydnabyddir cefnogaeth 
yr Academi Gymreig 

Theatr 
Bara Caws 

Gwaun 
Cwm Garw 

addasiad Sharon Morgan o ddrama 
Moses Kaufman, The Laramie Project 

Canolfan y Chapter 
Caerdydd 

Nos Wener a Sadwrn, 
30 a 31 Mawrth 
am 8.00yh 

029 20304400 

Yn dilyn llwyddiant "Branwen" 
flwyddyn diwethaf, mae 
LLWYFAN GOGLEDD 
CYMRU yn cyflwyno - 

MAE GYNNON NI 
HAWL AR Y SER 

gan Iwan Llwyd 

Eleni yw 90 mlwyddiant marwolaeth yr 
eicon Cymraeg, Hedd Wyn. Mae’r 
ddrama newydd hon gan Iwan Llwyd, 
un o feirdd eiconig y Gymru gyfoes, yn 
olrhain oriau olaf Bardd y Gadair Ddu 
ar wyneb ddaear. 

Cast 
Huw Garmon, Huw Llyr, 

Rhian Blythe 

Canolfan y Chapter, 
CAERDYDD 
Mawrth 19 a 20 

029 20304400

GILFACH GOCH 
Gohebydd Lleol: 
Betsi Griffiths 

FFERMYDD GWYNT 
Mae llawer o sôn y dyddiau hyn am y 
Ffermydd  Gwynt  mae'r  amryw 
gwmnïau am godi ar y mynyddoedd o 
amgylch y  cwm. Mae un  fferm wynt 
gennym  eisoes   a  nawr  mae 
cynlluniau ar y gweill i godi tair arall, 
felly  byddant  o'n  cwmpas  o  bob 
cyfeiriad. Bu taith gerdded ym Melin 
Ifan  Ddu  y  dydd  o'r  blaen  i 
wrthwynebu'r  cynlluniau  ac  mae 
cyfarfodydd wedi eu trefnu i drafod y 
cynlluniau. 

CARNIFAL 
Fel  rhan  o'i  gwaith  fel  swyddog 
Datblygu'r   Celfyddydau  gyda 
Chymunedau  Creadigol  Cyngor 
Bwrdeistref  Sirol  Rhondda  Cynon 
Taf,  mae  Julie  Kelly  yn  trefnu 
carnifal  ar  y  cyd  i  Gilfach  Goch 
Tonyrefail  a'r  Cymmer.  Newydd 
ddechrau  mae'r  cynllunio  ac  maen 
nhw'n gobeithio trefnu gorymdeithiau 
i gae cyfleus lle gellir cael stondinau 
Ce l f   a   C hr ef f t ,   s t o n d i nau 
Gwybodaeth,  Gweithdai  mewn 
gwahanol  Gelfyddydau,  adloniant  a 
cherddoriaeth.  'Does  dim  dyddiad 
wedi ei drefnu eto ond cewch mwy o 
wybodaeth nes ymlaen. 

CELFYDDYDAU I'R IFANC 
Mae plant a phobl ifanc Gilfach wedi 
bod  yn  lwcus  iawn  yn  ddiweddar  i 
allu  ymuno  mewn  Gweithdai 
Celfyddydol  o  fis  Ionawr  tan  fis 
Mawrth  mewn  Dawns  'Hip  Hop' 
Caligraffi  Japaneaidd  (Sumi­e) 
Crochenwaith,  Tatwio  â  Henna, 
Gwaith  Coed  ac  ailgylchu.  Mae 
rhagor  o  weithdai  wedi  eu  trefnu  ar 
gyfer Mis Ebrill yn cynnwys gwneud 
Gemwaith,  Ffotograffiaeth,  celf 
G r a f f i t i   a   c h e l f y d d yd a u ' r 
amgylchedd. Bydd Gweithdai i bawb 
yn y Gymdogaeth ac i bob oed mewn 
crochenwaith a gweithgareddau celf. 

YSTAFELL GELF A CHREFFT. 
Pan  fydd  yr  estyniad  i'r  Ganolfan 
Hamdden  yn  agor  ym  Mis  Ebrill 
bydd  Ystafell  Grefftau  ar  gael  i'r 
trigolion  o  bob  oed.  Bydd  offer 
Crochenwaith  yn  cynnwys  olwyn  a 

ffwrnais  ar  gael  i  bawb  a  threfnir 
dosbarthiadau  ar  gyfer  pob  oed  ar 
wahân.  Bydd  Gilfach  ymysg  yr 
ychydig  Gymunedau  yn  Rh.C.T.  ag 
offer crochenwaith i bob oed. 
Os am ragor o wybodaeth cysylltwch 
â Julie Kelly ar 675004. 

DYMUNIADAU GORAU 
Anfonwn  ein dymuniadau gorau at y 
Parch  Ernie  Banwell  gweinidog  yr 
Eglwys  `Living  Waters'  sydd  wedi 
gorfod rhoi'r gorau iddi am flwyddyn 
oherwydd  problemau  iechyd.  Roedd 
pawb yn flin i glywed am ei salwch a 
gobeithio  y  bydd  nol  wrth  ei  waith 
ymhen  y  flwyddyn.  Mae  Eglwys  y 
`Living  Waters'  yn  cyfarfod  yn  y 
Ganolfan Gymdeithasol yn Nhre­ifan 
lle maent  yn  gwneud  llawer  o  waith 
da gyda'r plant a'r bobl ifanc. Mae ei 
wraig  Wendy  yn  bwriadu  parhau 
gyda gwaith y plant a'r bobl ifanc. Bu 
Mr  Banwell  yn  casglu  anrhegion  a 
dillad  yn  yr  Hydref  ac  aeth  â  llond 
fan fawr i Gartref Plant Amddifad yn 
Rwmania. 

EGLWYS CALFARIA 
Mae Eglwys Calfaria yn cyfarfod am 
dri  o'r  gloch  ar  brynhawn  dydd  Sul 
ond oherwydd problem gyda'r system 
gwresogi  maent  yn  cyfarfod  yn  y 
Ganolfan Gymdeithasol yn Nhre­ifan. 
Bethania  Capel  yr  Annibynwyr,  nes 
iddo  gau  oedd  y  Ganolfan 
Gymdeithasol  cyn  i'r  adeilad  gael  ei 
adnewyddu  a'i  addasu  Mae'n  dda 
gweld  yr  adeilad  yn  cael  ei 
ddefnyddio  fel  addoldy  unwaith  eto 
yn ogystal â man cyfarfod i fudiadau 
eraill yn y gymuned. 

OPERATION  CHRISTMAS 
CHILD 
Llongyfarchiadau  i  Mrs  Edwina 
Smallman  ac  Undeb  y  Mamau  yn 
Eglwys  Sant  Barnabas  a  gasglodd 
221  o  focsys  sgidiau  wedi  eu  llenwi 
ac  anrhegion  i'w  danfon  at  blant 
mewn  ysbytai,  cartrefi  i'r  amddifad, 
gwersylloedd  ffoaduriaid  a  thlodion 
na  fyddent  yn  cael  anrheg  fel  arall. 
Bu  llawer  yn  gweu  het,  menig  a 
sgarff  i'w  dodi  gyda'r  anrhegion 
h ef yd   ca fwyd   £150   mewn 
cyfraniadau  tuag  at  y  treuliau. 
Cyfrannodd  mudiadau  eraill  at  y 
bocsys hefyd . Diolch i Edwina am ei 
gwaith caled. Mae rhai wedi dechrau 
cadw  bocsys  a  dechrau  gweu  at  y 
flwyddyn nesaf! 

CYDYMDEIMLAD 
Roedd  pawb  yn  flin  iawn  i  glywed 
am  farwolaeth  Mrs  Therese  Jones, 
Stad  Gelliseren,  priod  Mr  Douglas 
Jones  a  hithau  ond  yn  52  mlwydd 
oed.  Anfonwn  ein  cydymdeimlad  at 
Douglas  a'i  fab Christian  a'i  deulu  a 
hefyd at Mrs Kitty Jones Ash Street, 
Mam  Douglas  a  Mr  a  Mrs  Ashman 
Tonyrefail rhieni Therese. 

MARWOLAETH 
Daeth  y  newydd  trist  am  farwolaeth 
Miss Edwina Roberts, Bron Awel, yn 
9l  oed.  Ni  fu'n  dda  iawn  ar  ôl  cael 
strôc rhai blynyddoedd yn ôl. Hi oedd 
yr  olaf  o'r  teulu  . Yn  ystod  y  rhyfel 
roedd  hi  a'i  chwaer  Adwen  yn 
gwerthu llaeth o gwmpas y tai ac yna 
bu'n  gweithio  mewn  siop  glanhau 
dillad  yn  Nhonyrefail  ac  yna  bu  am 
flynyddoedd  yn gweithio mewn  siop 
gemau  yng  Nghaerdydd.  Bu'r 
Angladd yn Amlosgfa Llangrallo. 

Yma i HELPU – yn 
eich cymuned chi 
Sut hoffech chi ennill gwobr ariannol 
o  hyd  at  £3000  i  wario  yn  eich 
cymuned  chi?  Dyna  sydd  ar  gael  o 
dan  bartneriaeth  unigryw  rhwng  yr 
elusen  blant  Achub  y  Plant  a  Nwy 
Prydain.  Bwriad  gwobrau  ‘yma  i 
HELPU’  yw  ysbrydoli  pobl  ifanc  i 
wella’u  cymunedau – a mwynhau  eu 
hunain ar yr un pryd. 
Mae’r  gwobrau  wedi’u  cynnal  ers 

dwy  flynedd  ac  eisoes  mae  degau  o 
brosiectau  yng  Nghymru  wedi  elwa: 
gan  gynnwys  cylchgrawn  i  famau 
ifanc  yn  ardal  Caerffili,  cynllun 
chwarae  yng  Ngheredigion,  a  chlwb 
cyfryngau  yn Ysgol Gyfun  y Cymer 
yn y Rhondda. 
Gall grwpiau o blant, pobl ifanc a’r 

rhai  sy’n  gweithio  gyda  nhw  geisio 
am  wobrau  o  £1000  neu  o  £3000. 
Bwriad  y  gwobrau  yw  helpu  plant  a 
phobl  ifanc  sydd  wedi’u  heithrio 
neu’u  hynysu,  neu’r  rhai  sy’n  byw 
mewn  ardaloedd  difreintiedig. 
Croesawir  yn arbennig  geisiadau gan 
grwpiau  a  all  wynebu  anffafriaeth 
gymdeithasol, er enghraifft oherwydd 
anabledd,  ethnigrwydd  neu  ryw  y 
person. 
Y dyddiad cau ar gyfer ceisiadau yw 
23 Mawrth 2007. Gellir gwneud cais 
yn  Gymraeg  neu  yn  Saesneg  ar  y 
wefan: www.helpyourselves.org.uk

Llun lliw o’r gorffennol 
Ar dudalen blaen rhifyn Ebrill 1989 roedd tîm o Ysgol Gyfun Rhydfelen wedi 
cynhyrchu papur newydd ‘Heddiw’ ar gyfer cystadleuaeth cyfrifiaduron. 

Pob Lwc 
Dymunwn pob lwc i Mrs Earles, ein 
gweinyddes feithrin sy’n ein gadael i 
fynd ar ei chyfnod mamolaeth. 

Croeso cynnes 
Croesawn  Mrs  Karen  Jones  a  fydd 
yn  llenwi  swydd  Mrs  Earles  dros 
dro. 

Marc Safon 
Rydym  yn  falch  dros  ben  ein  bod 
wedi  ennill  y  wobr  Marc  Safon 
unwaith eto. Bu dathliadau mawr yn 
yr  ysgol  gyda  gwasanaeth  arbennig 
gan  flwyddyn  6  a  phawb  yn  canu. 
Bu ymwelwyr o’r asiantaeth Sgiliau 
sylfaenol a nifer o’n llywodraethwyr 
yn ymuno â ni yn  y gwasanaeth. 

Ailgylchu 
Rydym yn awyddus i hybu ailgylchu 
yn  ein  hysgol  ac  yn  casglu  hen 
lyfrau  ffôn  tudalennau melyn,  a hen 
ffonau symudol ar hyn o bryd. Aeth 
2  o  blant  o’r  Cyngor  Eco  i  Tescos 
gyda  Mrs  Tomlinson  ar  Ionawr  yr 
16eg  i fynd â hen gardiau Nadolig i 
gael eu hailgylchu. 

Teithiau Twm 
Mae ein hoff dedi, “Twm” wedi  ein 
gadael  ni  am  sbel  i  fynd  i Chicago. 
Rydym  yn  edrych  ymlaen  at  weld 
lluniau  o  Twm  yn  chwarae  gyda’i 
ffrindiau  newydd  ac  yn  gobeithio 
bydd  Twm  yn  mynd  i  Awstralia 
nesaf. 

Dydd Santes Dwynwen 
Aeth plant blwyddyn 2 Mr Cooper a 
Mrs Morris i fyny  i Ganolfan Gydol 
Oes  Garth  Olwg  er  mwyn  dathlu 
diwrnod  Santes  Dwynwen.  Canodd 
y  plant  yn  hyfryd  yn  y  cyntedd  a 
mwynheuodd pawb mas draw. 

Pantomeim yr adran Iau 
Aeth  plant  blynyddoedd  3  ­  6  i’r 
theatr  yn  Nhreorci  ar  y  25/01/07  i 
weld pantomeim Pwyll Pia’i. Roedd 
y  plant  wrth  eu  boddau  gyda’r 
gwisgoedd,  y  gerddoriaeth  ac  yn 
enwedig y dawnsio arbennig. 

Ysgol 
Garth Olwg 

Plant Blwyddyn 2 yn dathlu diwrnod Santes Dwynwen 

Mrs Tomlinson gyda Twm tedi 
Achosodd yr eira ar ddechrau mis 

Chwefror drafferth i rai ond 
roedd y dyn eira yn hapus

YSGOL GYFUN 
RHYDFELEN 

Adran  Addysg  Gorfforol  – 
Merched 
Dros y misoedd diwethaf mae nifer o 
ferched  o  fewn  yr  adran  Addysg 
Gorfforol  wedi  bod  yn  llwyddiannus 
iawn wrth gynrychioli’r Sir hyd a lled 
Cymru. 
Rydym  yn  ffodus  iawn  fel  ysgol  i 

gael  pobl  sy’n  cymryd  rhan  mewn 
amrywiaeth  eang  o   gampau  fel  hoci, 
pêl­rwyd,  cylchoedd,  gymnasteg  a 
karate. 
Mae  gennym  dri  disgybl  o’r 

chweched  dosbarth  sydd  wedi 
cynrychioli'r Sir mewn hoci, sef Carys 
Jenkins (18), Rhianedd Bonsu (16), a 
Yasmin Timothy (16).  Yn ddiweddar 
fe enillon nhw yn erbyn Sir Merthyr o 
4­0. 
Pêl­rwyd  yw  camp  Amber  Jones 

(14).  Mae  hi  yn  cynrychioli  Sir  Taf 
Elai ac yn chware’n wythnosol i’r tîm. 
Nid  yw  Jessica  Stacey  a  Kayleigh 

Phipps  yn  diflasu’n  hawdd  wrth 
ddefnyddio  eu  sgiliau  medrus  yn 
chwarae cylchoedd  i’r  tîm Taf Elai  o 
dan 15. 
Peidiwch  â  chroesi  Jade  Foster  13, 

gan  ei  bod  yn  aelod  o  sgwad Karate 
Cymru o dan 15. 
Ar  ddechrau’r  mis  bu’n  cystadlu 

mewn  cystadleuaeth  yng  Ngherddi 
Soffia.    Fe  ddaeth  yn  drydydd  yn  y 
“Belt Brown”. 
Gymnasteg  yw  camp  unigol 

Georgia  Cooper  (12).  Mae  hi  yn 
perthyn i garfan Gymnasteg Cymru. 
Does  dim  syndod  fod  gennym 

ferched mor llwyddiannus. Tu ôl i bob 
unigolyn  a  thîm mae  yna  hyfforddwr 
da.   Cafodd Miss Kathryn Morgan  ei 
gwobrwyo am fod yn “Hyfforddwraig 
y Flwyddyn yn 2005”.

Ceri Tucker, Bl.12 

Twrnamaint  Rygbi  i  Ferched  dan 
14
Ar  yr  unfed  a’r  bymtheg  o  Ionawr 
aeth  tîm  rygbi  merched  blynyddoedd 
9  ac  8  i  Lanymddyfri  i  chware  yn  y 
gemau  cenedlaethol  terfynol.    Y  tîm 
oedd  Kayleigh  Phipps  (Capten), 
Amber  Jones,  Sara  Prosser,  Hannah 
Thomas ,  Cai tl in  Perry,   Ceri 
Matthews,  Tennesse  Price,  Jessica 
Stacey,  Sam  Delitre,  Jodie  Harris  a 
Rebecca  Wagstaff.    Fe  chwaraeom 
Brynteg yn gyntaf, roedd y tywydd yn 
wael ond enillon ni'r gêm 30 ­ 0. 

Roedd  yr  ail  gêm  yn  erbyn  Glyn 
Ebwy  ac  enillom  y  gêm  yna  hefyd  o 
35  ­  0.    Y  sgorwyr  oedd  Kayleigh, 
Sara, Ceri, Amber a Sam. 
Roedd  y  drydedd  gêm yn  erbyn St. 

Boddoes ac fe enillom o 30 ­ 0.  Felly 
yr  oeddem  drwodd  i’r  rownd  gyn­ 
derfynol  i  chware  yn  erbyn  Ogwr. 
Roedd y gêm yma yn galed iawn ond 
fe enillom o 15 ­ 0.  Felly roeddem yn 
chware yn y gêm derfynol yn erbyn y 
Barri.    Roedd  hon  hefyd  yn  gêm 
anodd iawn ac fe enillom o 20 ­ 0. 
Ar  ôl  diwrnod  hir  a  chaled  yr 

oeddem i gyd yn fwdlyd iawn ac wedi 
colli ein lleisiau, roedd ein cefnogwyr 
hefyd  wedi  colli  eu  lleisiau,  ond  yr 
oeddem wedi ennill!!! 

Tennesse Price, Bl. 9 

Twrnamaint Pêl­rwyd Taf Elái 
F e   e n i l l o d d   t î m   p ê l ­ r w y d 
blynyddoedd 9 a 10 Twrnamaint Pêl­ 
rwyd  Taf  Elái  yn  ddiweddar.    Fe 
enillon  bedair  gem  allan  o  bedair  yn 
chware yn erbyn ysgolion Llanhari, Y 
Pant, Y Ddraenen Wen a Newman. Y 
chwaraewyr oedd, Amber Jones Bl 9, 
Rhiannon James Bl. 10, Marissa Jones 
Bl. 10, Kayleigh Phipps Bl. 9, Emma 
Raison  Bl.  10,  Rebecca  Rees  Bl.19, 
Stephanie  Williams  Bl.10,  Ffion 
Breese Bl.  10  a  Samantha Taylor Bl. 
10. 

Ysgol 
Pont Siôn Norton 

Ffarwelio 
Roedd  yn  rhaid  ffarwelio  gyda  dwy 
fyfyrwraig  o  Goleg  UWIC  cyn 
gwyliau  hanner  tymor. Roedd Sioned 
Parry  Jones  a  Beca  Pugh  wedi  bod 
gyda  ni  yn  hyfforddi  yn  yr  ysgol  ers 
dechrau’r  tymor.  Diolchwn  yn  fawr 
iddynt a dymunwn bob llwyddiant i’r 
ddwy i’r dyfodol. 
Diolchwn yn fawr hefyd i Mrs Kath 

Morris sydd wedi bod yn aelod o staff 
c y n o r t hw y o l   y r   y s g o l   e r s 
blynyddoedd bellach. Mae Kath wedi 
gorfod ymddeol oherwydd ei hiechyd. 
Dymunwn yn dda iddi i’r dyfodol. 

Pêl­droed 
Bu tîm pêl­droed yr ysgol yn chwarae 
mewn  twrnamaint  a  drefnwyd  gan 
gwmni ‘New Directions’ yng Ngerddi 
Soffia,  Caerdydd.  Enillodd  y  tîm 
bedair  gêm  a  cholli  un.  Da  iawn  chi 
fechgyn  am  gyrraedd  y  rownd 
gogynderfynol.  Bu’r  tîm  hefyd  yn 
chwarae  yn  erbyn  Ysgol  Castellau, 
ond  colli  bu’r  hanes  yn  anffodus. 
Gwell lwc y tro nesaf fechgyn. 

Rygbi 
Yn  ystod  Mis  Mawrth  fe  fydd  Ben 
Rose  sy’n  chwarae  i  dîm  rygbi 
Gleision  Caerdydd  yn  dod  i’r  ysgol 
yn  wythnosol  i  hyfforddi  plant 
Blwyddyn  3,  4    a  5  mewn  sgiliau 
rygbi. 

Clwb Mathemateg 
Cynhelir  Clwb  Mathemateg  i 
ddisgyblion  Cyfnod  Allweddol  2 
amser cinio bob dydd Mercher. Mae’r 
plant wedi dangos diddordeb mawr yn 
y  clwb  yma  ac  yn  mwynhau’r 
amrywiol weithgareddau. 

Wythnos Gelf 
Cynhaliwyd  Wythnos  Gelf  yn  yr 
ysgol  cyn  gwyliau  hanner  tymor.  Bu 
pob  dosbarth  yn  astudio  gwaith  Syr 
Kyffin Williams a cheisio efelychu ei 
waith  drwy  ddefnyddio  gwahanol 
gyfryngau. 
Cynhelir  Oriel  Gelf  a  phrynhawn 

coffi  ar  Fawrth  2 ail .  Yn  ystod  y 
prynhawn  yma  rhoddir  cyfle  i  rieni 
brynu gwaith celf eu plentyn a hefyd i 
we l d   e ng h r e i f f t i a u   o   ho l l 
weithgareddau’r wythnos gelf. 

Dyddiaduron 2008 
Y Lolfa 

Mae’r  gwaith  wedi  cychwyn  ar  roi 
trefn ar gyfeiriadur Dyddiaduron 2008 
Y  Lolfa.  Mae’r  cyfeiriadur  wedi 
datblygu  i  fod  yn  ffynhonnell 
gynhwysfawr  o  wybodaeth  am 
sefydliadau, cymdeithasau a busnesau 
Cymreig.  Os  ydych  am  i’r  Lolfa 
gynnwys  gwybodaeth  am  sefydliad 
newydd  yn  Nyddiadur  2008,  neu  os 
ydych  am  ddiweddaru  neu  gywiro 
gwybodaeth mae croeso i chi gysylltu 
â Dafydd Saer yn Y Lolfa. 
Mae  gwerthiant  blynyddol  y 

dyddiaduron  bellach  wedi  codi  i 
15,000  o  gopïau,  ac  eleni,  fel  arfer, 
bydd cyfle  i hysbysebu y tu mewn ac 
ar  glawr  y  dyddiaduron.  Os  am 
dderbyn  taflen  delerau  cysylltwch 
d r w y   d d a n f o n   e ­ b o s t   a t 
dafydd@ylolfa.com  neu  lythyr  at 
Dafydd  Saer  yn  Y  Lolfa,  Talybont, 
Ceredigion, SY24 5AP.

CREIGIAU 

Gohebydd Lleol: 
Nia Williams 

RNIB A’R CYNGHRAIR 
DROS YMGYRCH 

“HAWL I DDARLLEN” 

Yn  fy  erthygl  ym  mis  Rhagfyr,  fe 
wnes  i  ddweud  mod  i  a  fy  ffrind 
Mared  yn  mynd  i  gwrdd  ậ  Jane 
Davidson,  Gweinidog  dros  Addysg 
yn y Cynulliad. Roedden ni’n mynd 
i  ddweud  wrthi  am  yr  holl 
broblemau  sy’n  wynebu  plant  gyda 
nam  eu  golwg  neu  VI  (visually 
impaired), gan gynnwys y broblem o 
ddefnyddio  llyfrau  a  deunydd  arall 
sy ddim yn addas i blant fel ni. 
Mae  RNIB  a’r  ‘Cynghrair  hawl  i 

ddarllen’  wedi  bod  yn  gweithio’n 
galed  am  bedair  blynedd  i  sicrhau 
bod mwy o  lyfrau print bras ar gael 
yr un pryd a’r un pris â llyfrau print 
arferol.  Ar hyn o bryd, dydy 96% o 
lyfrau ddim ar gael mewn print bras, 
clyweled  na  Braille.    Mae  hyn  yn 
rhywbeth  sydd  yn  effeithio  yn  fawr 
arnom  ni  wrth  gael  ein  haddysg  ac 
yn ystod ein hamser hamdden. 
Yn  y  bore,  ar  ôl  i  Bernie  a  Jane 

Latham  o  gwmni  UCAN  ddod  i’n 
hysgol,  fe  anfonon  ni’r  holl 
wybodaeth  gasglon  ni  yn  ystod  ein 
hymweliad  â  Llangrannog  a  chan 
bobl VI  eraill.   Hefyd  fe  gasglon  ni 
ein  meddyliau  ynglŷn  â’r  diffyg 
llyfrau print bras sydd ar gael. 
Wedyn  ar  ôl  sbel,  fe  aethon  ni  i 

Westy’r Thistle yng Nghaerdydd, lle 
cwrddon  ni  ậ  Nicola  Crews  o’r 
RNIB  a  mam  Mared,  sydd  yn 
actores. 
Fe  aethon  ni  i  gyd  i  mewn  i 

ystafell  fawreddog,    Yn  yr  ystafell 
hon  ‘roedd  sgrin  fawr    un  pen  iddi 
ac  ar  y  pen  arall  ‘roedd  pedwar 
bwrdd  gyda 10 o  seddau o  gwmpas 
pob  bwrdd.    Hefyd,  ar  rai  o’r 
byrddau ‘roedd  bwyd ar ffurf bwffe. 
Yr  oedd  y  bobl  yn  yr  ystafell  yn 

cynrychioli  Cynulliad  Cymru, 
Athrawon  sydd  yn  helpu  pobl  ifanc 
VI,  o  dros  Gymru  i  gyd  a 
chynrychiolwyr o ysgolion eraill. 
Yr  oedd  y  cyflwyniad  yn  un 

cymhleth, ac i fod yn onest, doedden 
ni  ddim  yn  deall  pob  gair,  ond  yn 

fuan  daeth  tro  Mared  a  finnau  i 
siarad. Fe aethon ni, a’n nodiadau i’r 
ffrynt.    Fe  esbonion  ni  i  bawb  beth 
mae’n  golygu  i  fod  yn  VI,  a  beth 
rydym  yn  gobeithio  bydd  yn 
digwydd  i  wella’r  sefyllfa  i  ni  ac 
eraill yn y dyfodol. 
Ar  ôl  siarad,  aethon  ni  yn  ôl  i’n 

seddau. Er bod pawb wedi gwrando, 
dydw i ddim yn siŵr bod pawb wedi 
clywed  beth  roedden  ni’n  dweud 
wrthyn nhw.  Beth bynnag, byddai’n 
gwneud fy mywyd cymaint yn haws 
ac  yn  golygu  popeth  i  mi  i  gael 
darllen  llyfr  neu  gylchgrawn  heb 
ddefnyddio  fy  chwyddwydr,  neu 
ymdrechu yn galed i weld y geiriau. 
Rydym  eisiau  cymaint  o  bobl  ag 

sy’n  bosib  i  gefnogi’r  ymgyrch 
‘Hawl  i Ddarllen’.   Gall  unrhyw un 
logio  ymlaen  ar  y  wefan  RNIB 
www.rnib.org.uk  ac  arwyddo’r 
Ffurflen Datganiad.   Mae  ‘na  lawer 
o  wybodaeth  ddiddorol  am  yr 
‘Ymgyrch’ ar y safle. 
Erbyn  hyn  mae  dros  ddwy  fil  o 

bobl wedi arwyddo’r datganiad, ond 
rydym  eisiau  mwy,  lot  mwy.  Felly 
dwedwch  wrth  eich  teuluoedd  a’ch 
ffrindiau  am  yr  ymgyrch  –  mae’n 
rhaid  iddynt  arwyddo  ­  mae’n 
golygu  cymaint  i  blant  fel  fi  a 
Mared. 

Alys Wall 
Creigiau 

Ble ma’ nhw 
nawr? 

I  unrhyw un  sy’n  digwydd adnabod 
eu  rhieni  disglair  –  Delme  a 
Maureen  Bowen  –  fydd  hi  fawr  o 
syndod  clywed  bod  eu  tri  mab  a’u 
merch  wedi  canfod  llwyddiant  wrth 
ddilyn  llwybrau  hynod  o  ddiddorol 
eu  hunain.  Mae  Dewi  Rhys  Bowen 
yn  ddirprwy  swyddog  addysg  yng 
Ngwynedd.  Mae’n  briod  â  Menna 
(Griffiths)  ac mae  ganddynt  ddau  o 
blant  bach  tlws  dros  ben  –  Seren 
sy’n bump oed a Lleucu sy’n bedair. 
Yng  Nghwrt  yr  Ala  ger  Pwllheli  y 
maent  hwy  wedi  ymgartrefu.  I  fyd 
busnes  yr  aeth  Gareth  –  mae  ef  yn 
un  o  uwch  swyddogion  Tesco. 
Mae’n byw gyda Michelle  ei wraig, 
a’u  plantos  Eleri  sy’n  bedair  a 
Morgan  sy’n  ddwy.  Enfield  ger 
Llundain sy’n gartref iddynt hwy. 
Mae Rhian yn briod â Ben Rowson. 
Mae  hi’n  guradur  bioleg  yn 
Amgueddfa  Bryste  ac  mae  Ben  yn 
gwneud  ymchwil  i  falwod  dan 
nawdd yr Amgueddfa Genedlaethol. 
Mae Ben mas yn Ne Affrig ar hyn o 
bryd yn gwneud gwaith ymchwil. Y 
pedwerydd  aelod  o’r  teulu  yw 
Rhodri  ap  Ifor  Bowen. Mae  Rhodri 
yn  rhedeg  ei  fand  ei  hun  –  ac  yn 
perfformio.  Mae  hefyd  yn  gweithio 
i’r mudiad  ‘Outreach’. Mudiad  sy’n 
cynnig  cyngor   a   chymor th 
galwedigaethol  i  bobol  ifanc  yng 
nghymoedd  y  de  a  thu  hwnt.  Mae 
Rhodri  a’i  bartneres  Ali  o  wlad 
Tsiec  yn  byw  yn  Grangetown, 
Caerdydd. Teulu diddorol ynte? Oes 
syndod? 

Cydymdeimlad 
Estynnwn ein cydymdeimlad dwysaf 
i  ddau  deulu  annwyl  iawn  yn  y 
Creigiau y mis hwn. I Gary a Bethan 
Samuel, Parc Castell  y Mynach. Bu 
farw Mam Gary, Mrs Dilys  Samuel 
wedi  tostrwydd  diweddar.  Brodor  o 
Rhiwfawr  ydoedd  Mrs  Samuel  a 
deuai  â’i  sirioldeb  yn  ei  thro  i 
gynulleidfa Capel y Tabernacl, Efail 
Isaf.
Ganol  mis  Chwefror  a  hithau’n 

eira  mawr,  bu  farw  Mam  Sheila 
Dafis,  yn  sydyn ddigon. Yn Eglwys 
y  plwyf,  Llandderfel  y  cynhaliwyd 
angladd Mrs Edwards. 

Hysbys 
*Angen  rhywun  i  warchod?  Bachgen 
ifanc  gonest  a  dymunol,  16eg  oed  yn 
byw’n  lleol  ­  ar  gael!  Ffoniwch  20 
890979 

Croeso! 
Hwyr  yn  ôl  fy  arfer  –  ond  mae’r 
croeso  yn  gynnes  iawn  –  i  Eleri 
Knight  a  Geraint  sydd  wedi 
ymgartrefu  ers  rhai misoedd bellach 
yn y Teras, Creigiau. Eleri  yn ôl yn 
ei hen gynefin – ac yn gweithio yng 
Nghaerdydd  yn  y  byd  ariannol,  a 
Geraint sydd ar fin ychwanegu’r teitl 
Dr.  i’w  enw  pan  fydd  yn  gorffen  ei 
gwrs Meddygaeth cyn bo hir. 

Ar  werth  –  dau  docyn  i  gyngerdd 
Rod  Stewart  yng  Nghanolfan  y 
Milenniwm, Caerdydd – Gorffennaf 
y 7fed ’07. Cysyllter â’r Golygydd.

Gwahoddir ceisiadau am swydd 

CYNORTHWY­YDD CYLCH 
MEITHRIN CREIGIAU 

Ar gyfer dydd Mawrth 
a dydd Mercher 
o 9.15 hyd 12.15 

Mae cymhwyster yn ffafriol ond y 
gallu i siarad Cymraeg yn hanfodol 

Manylion pellach gan: 
Ceri Roberts ar 02920 890009 

neu Vanessa Powell 
ar 07792 948429 

Llythyr gan y 
Parchedig 
Hywel Lewis 

‘Rwy’n  chwilio  am  dŷ  â  chwe  silff 
ben  tân  iddo. Mae angen cymaint er 
mwyn arddangos yr holl gardiau pen 
blwydd  ddaeth  i  law  adeg  y 
‘dathliad  pen  blwydd  arbennig’! 
Diolch  i  bawb  am  gardiau  tra 
diddorol i Hen Ŵr ar ei ben blwydd! 
Bellach  gan  taw  dim  ond  un  silff 

ben  tân  sy  gan  Hilary  a  minnau 
mae’r holl gardiau mewn stôr. 
Diolch am yr ymholiadau ynglŷn â 

Huw  ac  Owen  ein  meibion,  cyn­ 
ddisgyblion Rhydfelen. Cymaint yw 
ein dyled i’r ysgol honno. Buom ein 
dau  ar  wyliau  gyda’r  cyn­brifathro 
Gwilym  a’i  gymar  hyfryd  Carys, 
droeon. 
Mae Huw y mab hynaf yn bensaer, 

yn gynllunydd a  threfnydd y gwaith 
ar ‘Terminal 5’  sydd bron yn barod 
yn Heathrow. Mae ganddo ei gwmni 
ei  hun.  Mae’n  byw  ar  ei  fferm  ger 
tref  Buckingham.  Er  i  Hilary  a 
minnau  gyrraedd  ‘oed  yr  addewid’ 
fe sicrhaodd Owen, ein mab arall ein 
bod  yn  saff  o  droseddau  yn  erbyn 
cyfraith  gwlad  gan  ei  fod  yn  Far­ 
gyfreithiwr  yng  Nghaerdydd  ac  yn 
mwynhau’r gwaith. 
Os am gyngor pen blwydd – dyma 

fe:  “Rhowch  eich  baich  ar  yr 
Arglwydd. Efe a’ch cynnal.” 
Diolch  i  bobol  ffeind  Sardis, 
Pontypridd  am  eu  hysbrydiaeth  a’u 
cyfeillgarwch  a  olyga  gymaint  i 
Hilary a minnau. Bum bellach yn eu 
harwain ers dros bymtheg mlynedd. 
Peidied ag anghofio hefyd y pentref 
hyfrytaf  yng Nghymru  sef Gwaelod 
y Garth, lle bum am ddeng mlynedd 
ar  hugain  yn  Brifathro.  Dyddiau 
hapus,  dyddiau dedwydd –  a  staff a 
phlant  a  phobl  hoffus  a  dymunol 
drwy  gydol  yr  amser.  Atgofion 
melys  sydd  yn  peri  i  Hen  Ŵr 
freuddwydio’n  bleserus  am  y 
dyddiau a fu. 

Diolch a diolch – 

Hywel 

Creigiau a Gwaelod a Sardis 

Bydd  hanner  cyntaf  y  daith  yn 
cynnwys  ymweliad  â  Matagalpa, 
yng  Ngogledd  Nicaragua,  i  aros  ar 
fferm  goffi  masnach  deg,  a 
chyfarfod  ag  ymgyrchwyr  dŵr  o’r 
Mudiad  Cymunedol  lleol,  gaiff  eu 
hariannu  yn  rhannol  gan  Gymorth 
Cristnogol. Bydd ail ran y daith yn y 
brifddinas  Managua,  lle  bydd  y 
grŵp  yn  cyfarfod  NGOs,  undebau 
llafur a gwleidyddion, i geisio dysgu 
am  oblygiadau  y  Sandinistiaid  yn 
dychwelyd  i  rym  wedi  16  mlynedd 
yn  yr  anialwch.  Y  Sandinistiaid 
oedd  plaid  y  Chwyldro  yn  ystod  yr 
Wythdegau pan wnaeth  diwygio  tir, 
rhaglenni  pwysig  iechyd  ac  addysg 
wella  bywydau  y  tlodion.  Fodd 
bynnag,  collasant  yr  etholiad  ym 
1990,  wedi  rhyfel  cartref,  yn  erbyn 
rebels  y  Contra,  a  gai  eu  hariannu 
gan yr Unol Daleithiau. 
“Mae’n  amser   arbennig  o 

gynhyrfus  i  ymweld  â’r  wlad” 
meddai  Ben  Gregory,  ysgrifennydd 
yr  Ymgyrch.  “Am  y  tro  cyntaf  ers 
blynyddoedd,  mae  yna  lawer  o 
obaith  yn  Nicaragua,  mae’r 
Llywodraeth  newydd  eisoes  wedi 
dileu  ffioedd  iechyd  ac  addysg,  a 
oedd  yn  rhwystro’r  tlawd,  ac  wedi 
arwyddo  am  integru  rhanbarthol 
mewn ymgais i wella ei heconomi”. 

Dirprwyaeth i 
Nicaragua 

Mae’r    nawfed  ddirprwyaeth  o 
Gymru  i  Nicaragua  ar  bythefnos  o 
ymweliad  â’r wlad  hon  yn  America 
Ganol. 
Mae’r  grŵp,  a  drefnwyd  gan 

Ymgyrch  Cefnogi  Nicaragua,  yn 
cynnwys  aelodau  o  Bontypridd, 
Caerfyrddin,  Blaenau  Ffestiniog, 
Penygroes,  Rhuthun,  Yr  Wyddgrug 
a  Wrecsam  (ac  un  o  dros  y  ffin  o 
Lerpwl).  Maent  yn  gymysgedd  o 
weithwyr  datblygu  cymuned  a’r 
sector  gwirfoddol,  gweithwyr 
ieuenctid,  meddyg,  cynhyrchydd 
gyda  Radio  Cymru,  ffotograffydd 
proffesiynol,  ac  un  sydd  ar  fin 
gadael yr ysgol i astudio Datblygiad 
Rhyngwladol. 
Ers  trefnu’r  ddirprwyaeth  gyntaf 

ym  1994,  mae  NSC  Cymru  wedi 
gwneud  cysylltiadau  cryf  gydag 
Arfordir  y  Caribi  yn  Nicaragua,  y 
rhan  aml­ethnig,  amlieithog  o’r 
wlad.  Y  tro  hwn,  bydd  y  grŵp  yn 
aros  yn  Kukra  Hill,  pentref  ynysig 
40  munud  efo  cwch  o  Bluefields, 
prifddinas  y  rhan  deheuol.  Byddant 
yn  aros  gyda  theuluoedd,  yn 
cyfarfod  gyda  Action  Aid,  sydd 
wedi  datblygu  prosiect  dŵr  glan  yn 
yr  ardal. Byddant  hefyd  yn  ymweld 
â  phrosiect  radio  cymunedol,  ac  yn 
trefnu  gweithdy  cynhyrchiad  radio 
ar  gyfer  gwirfoddolwyr  brwd  yr 
orsaf  radio.  Yn  ystod  eu  harhosiad, 
byddant  hefyd  yn  rhoi  40  set  radio 
clocwaith,  a  gaiff  eu  dosbarthu  i 
deuluoedd  tlotaf  yr  ardal,  sydd  yn 
byw heb drydan, ac na fedr fforddio 
batris radio hyd yn oed. 
Yn  ôl  Huw  Meredydd  Roberts, 

sy’n byw ym Mhentre’r Eglwys ger 
Pontypridd,  “Rydym  yn  bwriadu 
creu  cyswllt  rhwng  gorsaf  radio 
gymunedol  yn  Kukra  Hill  yn 
Nicaragua a Radio Bro Blaenau ym 
Mlaenau  Ffestiniog  ­  sef  gorsaf 
radio  gymunedol  sy’n  rhan  o 
wasanaeth  BBC  Radio  Cymru,  lle 
dwi’n  gweithio.  Mi  fydd  y  ddwy 
orsaf  yn  darlledu  cyfarchion  i 
wrandawyr ei gilydd a thrwy hynny, 
gobeithio,  yn  codi  ymwybyddiaeth 
am y tebygrwydd a’r gwahaniaethau 
rhwng cymunedau yng Nghymru ac 
yn Nicaragua.”

Prynu ar­lein a 
chefnogi’r Fenter Iaith 

Gallwch gefnogi’r Fenter drwy 
wneud eich siopa ar­lein yn 
www.buy.at/menteriaith 

Dewis eang o Amazon, M&S, Littlewoods 
a gwasanaethau eraill. 

Twrnamaint Pêl Rwyd 
Ddydd Llun Chwefror y 5ed fe aeth 
tîm pêl­rwyd yr ysgol  i Erddi Soffia 
i  gymryd  rhan  yn  nhwrnamaint  yr 
Urdd 06 ­ 07. Roedd yna un deg naw 
tîm  i  gyd  wedi  eu  rhannu  yn  dri 
grŵp.  Chwaraeon  ni  wyth  gêm  gan 
ennill pob un ond y gêm derfynol, a 
hynny  yn  erbyn  Ysgol  Gynradd 
Marlborough.  Y  sgôr  oedd  2­1. 
Roeddem  yn  falch  iawn  ein  bod  ni 
wedi dod yn ail yn y gystadleuaeth a 
chael medal arian i bob aelod o’r tîm 
a  llawer  o  ganmoliaeth.  Diwrnod 
gwerth chweil i’r tîm, i Mrs. Hussey, 
Mrs.  Morgan,  Mrs.  Stone  a  diolch 
iddynt am ein paratoi’n drylwyr. 

Y Cwis Llyfrau Cymraeg 
Ar  Chwefror  y  13eg,  aeth  plant  o 
Ddosbarth  4,  5  a  6  i  Ganolfan 
Howardian i drafod y llyfrau yr oedd 
y  dosbarthiadau  wedi  eu  darllen. 
Felly,  fe  gymerodd  bawb  ran  ond 
dim ond dau dîm o bedwar oedd yn 
gallu cystadlu, un o dan 12, a’r  llall 
o  dan  10.  Fe  gafodd  y  pedwar  o 
Ddosbarth 5 a 6 hwyl yn siarad gyda 
Mr  Gareth  Jones  a’r    pedwar  o 
Ddosbarth  4  gydag    Elen  Rhys. 
Roedd  hi’n  werth  mynd  er  mwyn 
cael y cacennau a diod ar ôl y cwis! 

Disgo 
Cynhaliodd  yr  ysgol  ddisgo  San 
Ffolant.  Daeth  llawer  iawn  yno  i 
weld  eu  ffrindiau  yn  dawnsio  ac 
enillodd  Gwilym  Preest  a  Jessica 
Divine wobr  am  y  dawnswyr  gorau 
yn y disgo. 

Cwymp eira 
Ar  yr  wythfed  o  Chwefror,  fe 
gawson  ni  ddiwrnod  bant  o’r  ysgol 
oherwydd  yr  eira.  Fe  gafodd  bawb 
lawer  o  hwyl  yn  sledio,  taflu  peli 
eira a gwneud dynion eira. Hefyd ar 
y dydd Gwener fe aeth pawb adre yn 
ystod  y  dydd  oherwydd  bod  yr  eira 
yn  creu  damweiniau  ar  y  rhewl,  a 
gwneud  iard  yr  ysgol  yn  llithrig… 
Diwrnod  da  arall  i’r  plant  eto, 
HWRE! 

Genedigaeth Ben 
Llongyfarchiadau i Mathew a Daniel 
Stuart ar  enedigaeth  eu brawd bach, 
Ben  ac  maen  nhw  yn  falch  fod 
Mamgu  a  Dadcu wedi  dod  draw  yr 
holl ffordd o Awstralia. 

Gwibdaith Dosbarth 4 
Thema Dosbarth 4 y  tymor hwn yw 
Y  Celtiaid,  felly  fe  aethon  nhw  i’r 
Pentref Celtaidd yn Sain Ffagan. Bu 
un  grŵp  yn  brysur  yn  gwneud 
bangorwaith,  sef  gwehyddu  gwiail, 
cyn  cymysgu’r  ‘mwd’  i’w  roi  ar  y 
wal, tra roedd grŵp arall yn gwneud 
breichled yr un. 
Wedyn  fe  welson  nhw`r  gof  yn 

plygu haearn trwy ei boethi yn y tân. 
Aethon nhw i’w weld oherwydd bod 
y  Celtiaid  yn  defnyddio  llawer  o 
haearn. 

Gwasanaeth Dosbarth 3 
Tro  Dosbarth  3  oedd  hi  i  gynnal  y 
gwasanaeth  Ysgol.  Ei  thema  yw 
Ffantasi  ac  felly  roedden  nhw wedi 
seilio’r  gwasanaeth  ar  stori 
Blodeuwedd.  Roedd  eu  gwisgoedd 
yn arbennig ac roedden nhw wrth eu 
boddau’n  actio’r  stori  honno  a  stori 
Iesu Grist yn gostegu’r storm. 

Pêl­rwyd 
Ar  y  14eg  o  Chwefror  fe  ddaeth 
Ysgol  Pencae  gyda  thîm  o  blant 
Blwyddyn  5  a  6  i  chwarae  gêm  yn 
ein herbyn. Enillon ni 4­1 ond roedd 
hi’n  gêm  anodd.  Cafodd    tîm 
blwyddyn  5  andros  o  gêm  dda. 
Roedden nhw wedi dysgu llawer ers 
eu gêm ddiwethaf, a llwyddon nhw i 
gael gêm gyfartal. 

Pêl­droed 
Ar  yr  un  diwrnod  aeth  y  tîm  pêl­ 
droed  i  chwarae  yn  erbyn  Ysgol 
Maes  y  Bryn.    Y  sgôr  oedd  1­0  i 
Maes y Bryn ond chwaraeodd pawb 
yn dda ac roeddent wedi cael  llawer 
o  hwyl.  Diolch  i  Mr  Evans  am 
drefnu’r gêm. 

Canolfan Dysgu 
Gydol Oes 
Gartholwg 

Os ydych chi’n newydd i’r ardal neu 
wedi  symud  yma  ers  blynyddoedd 
beth  am  ddysgu  mwy  am 
draddodiadau  hynafol  yr  ardal. 
Galwch draw i’r Ganolfan am 2p.m. 
bob  prynhawn  dydd  Mawrth  yn 
ystod Mis Mawrth i glywed cyfres o 
sgyrsiau gan Allan James ar y testun 
‘Traddodiadau  Lleol’.  Ar  nos  Iau, 
Mawrth  15fed  bydd  Noson  Pampro 
i’r  rhai  ohonoch  chi  ferched  sydd 
eisiau  ychydig  o  fwythau.  Yn 
ogystal  â’r  stondinau  amrywiol 
gallwch  dderbyn  sylw  personol  i’r 
corff  a’r  meddwl  er  mwyn  eich 
ymlacio’n  llwyr.  Noson  arbennig  i 
gyd fynd  â Sul y Mamau. Tocynnau 
ar werth yn y Ganolfan. 
O fis Mawrth ymlaen bydd menter 

ddiweddaraf  y  Ganolfan  ­  Clwb 
Ffilmiau. Ar brynhawn  Iau olaf bob 
mis  bydd  ffilm  amrywiol  gan 
ddechrau  gyda  Walk  Line  sy’n 
olrhain  hanes  y  canwr  o  Memphis 
Johnny  Cash.  Bydd  ffilmiau  i  blant 
yn ystod cyfnod y gwyliau ysgol gan 
ddechrau gyda Garfield the Movie ar 
Ebrill 4 am 10.30a.m. 
Mae  nifer   o’r   cyrs iau  a 

ddechreuodd  ym    mis  Ionawr  yn 
prysur ddirwyn i ben. Fodd bynnag, 
mae  nifer  o  gyrsiau  newydd  ar  fin 
dechrau  ym  mis  Mawrth  ac  Ebrill. 
Am  wybodaeth  bellach  am  holl 
weithgareddau’r  Ganolfan  cofiwch 
y m w e l d   â ’ r   w e f a n 
www.campwsgartholwg.org.uk  neu 
ffoniwch 01443 219589.

PENTYRCH 
Gohebydd Lleol: Marian Wynne 

SWYDD NEWYDD 
Dymunwn  yn  dda  i  Cerian  Hughes 
yn  ei  swydd  newydd  fel  Swyddog 
C ymo r t h   C ymu n ed o l   d a n 
hyfforddiant  gyda’r  Heddlu.  Mae 
Cerian  yn  gweithio  yn  Abertawe  ar 
hyn o bryd ond bydd yn cael ei lleoli 
ym Mro Gŵyr maes o law. Pob lwc i 
ti Cerian. 

GENEDIGAETH 
Llongyfarchiadau  i  Lisa  ac  Ian 
Weighell  ar  enedigaeth  mab  bach. 
Ganwyd  Tomos  Gruffydd  yn 
Valencia  ar  Chwefror  12  ac  mae 
Nain  a  Taid,  sef    Nerys  a  James 
Snowball,   wrth  eu  boddau. 
Dymunwn bob hapusrwydd i’r teulu 
bach allan yn Sbaen. 

DYWEDDÏAD 
Llongyfarchiadau  i  Rhian  Huws  a 
Paul  Jardine  ar  eu  dyweddïad  ar 
ddydd  Sant  Ffolant.  Mae  Rhian  yn 
gynhyrchydd  yn  adran  newyddion 
B.B.C. Cymru  a  Paul  yn  gweithio  i 
g wm n i   T r a i l f i n d e r s   y n g 
Nghaerdydd.  Pob  dymuniad  da  i’r 
ddau. 

TEITHIO’R BYD 
Mae  Sara,  merch  Dave  a  Gwyneth 
Lewis,  Lôn  y  Fro  wedi  cyrraedd 
Awstralia erbyn hyn ac yn mwynhau 
yr  holl  brofiadau  wrth  iddi 
grwydro’r byd. Edrychwn ymlaen at 
gael mwy o hanes ei hanturiaethau. 

CYDYMDEIMLAD 
Trist yw gorfod cofnodi marwolaeth 
un  o  gymeriadau  amlwg  y  pentref, 
s ef     Mr s .   Bet t y   F r enc h. 
Cydymdeimlwn  â’r  teulu  yn  eu 
colled. 
Cydymdeimlwn  hefyd  â  Mr  Ron 

Mowbray,  cyn  ofalwr  Neuadd  y 
Pentref,  yn  dilyn  marwolaeth  ei 
wraig, Meryl. 

GYRFA CHWIST 
Jim  Morris  oedd  wrth  y  llyw 
unwaith  eto pan gynhaliodd Clwb  y 
Dwrlyn  yrfa  chwist  yn  y  Clwb 
Rygbi.  Yr  enillydd  o  blith  y 
menywod  oedd  Gill  Rees  a  Cerith 

Davies  ddaeth  i’r  brig  o  blith  y 
dynion. Yn ôl yr arfer, cyw iâr oedd 
y  wobr  i’r  ddau.  Llongyfarchiadau 
iddynt a diolch i Jim am drefnu. 

PEN­BLWYDD ARBENNIG. 
Mae’n siŵr y bu’r cyw iâr a enillodd 
Cerith  yn  help  i  Eirlys  Davies 
ddathlu  pen­blwydd  arbennig  iawn 
yn  ddiweddar!  Llongyfarchiadau  i 
Eirlys a hithau’n dal fel croten! 

MERCHED Y WAWR 
Islwyn  Jones neu Gus,  i  ddefnyddio 
ei  enw  cyfarwydd,  oedd  y  gŵr 
gwadd  yng  nghyfarfod  mis 
Chwefror  o  Ferched  y  Wawr. 
“Enwau”  oedd  teitl  ei  sgwrs  ac  fe 
gafwyd mwynhad o wrando arno yn 
trafod eu harwyddocâd.  ‘Roedd rhai 
yn  y  gynulleidfa  yn  falch  o  gael 
dehongliad  ffafriol  iawn  o’u 
henwau.  Clywodd  Morfydd  Huws 
mai  “mawr  fydd”  a  “chyfoethog” 
oedd ystyr ei henw! 
Eglurodd  fel  ‘roedd  yr  arfer  o  roi 

llysenwau  yn  gryf  mewn  ardaloedd 
glofaol  fel  Brynaman.  Gan  fod 
cynifer  o  David  Joneses  er 
enghraifft,  rhaid  oedd  cael  ffordd  o 
wahaniaethu  rhyngddynt.  Felly,  fe 
enwyd  dynion  ar  ôl  eu  gwragedd, 
megis  Dai  Sara,  neu  yn  ôl  ardal  eu 
magu,  megis  Dai  Mardy.  Enwyd 
eraill  ar  ôl  eu  tai,  eu  gwaith,  neu 
droeon  trwstan  ac wrth  gwrs  ‘roedd 
rhai  enwau  yn  llai  parchus  na’i 
gilydd!  ‘Doedd  un  cymeriad  ddim 
yn  hapus  o  gwbl  am    iddo  gael  ei 
alw yn William the Fourth ar ôl iddo 
briodi  am  y  pedwerydd  tro.  Felly, 
cafodd lysenw arall, sef William the 
Conqueror! 
Diolch Gus am noson ddifyr. 

1af Ebrill 1af Mai 1af Ebrill 1af Mai 1af Ebrill 1af Mai 

“...i dre Daniel lle 
gwelir ym Mis Awst 
holl fwrlwm Sir...” 

Annwyl gyfeillion, 
A  ydych  eisiau  efelychu  rhai  o 
feirdd  a  llenorion  amlycaf  y  genedl 
trwy ennill  y Goron, y Gadair neu’r 
Fedal  Ryddiaith  pan  ddaw’r 
Eisteddfod  Genedlaethol  yn  ôl  i’r 
Wyddgrug yr haf yma? 
Os  felly,  neu  os  am  ennill  un  o’r 

llu  cystadlaethau  yn  adrannau 
c y f a n s o d d i   l l e n y d d i a e t h , 
cerddoriaeth,  dysgwyr,  dawns  a 
gwyddoniaeth,  mae  eisiau mynd  ati 
o ddifri gan fod Ebrill  1af yn prysur 
nesáu. 
Mae’r  swyddfa  bost  lleol  yn 

edrych  ymlaen  yn  eiddgar  am 
gynnydd  sylweddol  yn  eu  gwaith 
bob dydd o hyn i Ebrill 1af er mwyn 
gweld  Eisteddfod  Genedlaethol  Sir 
Fflint  a’r  Cyffiniau  yn  llwyddo  ym 
mhob ystyr. 
Mewn  dim  o  dro,  wedi  i  staff  y 

swyddfa  ymdrin  â’r  cystadlaethau 
cyfansoddi,  gobeithio  y  bydd  eisiau 
agor  toreth  o  amlenni'r  rhai  sy’n 
dymuno  cystadlu  ar  y  cystadlaethau 
llwyfan, gan fod dyddiad cau derbyn 
enwau y corau, partïon ac unigolion 
ar Fai 1af. 
Cynhelir  yr  Eisteddfod  eleni  ar 

gyrion  tref  farchnad  Yr  Wyddgrug, 
un­mlynedd­ar­bymtheg  ers  ei 
hymweliad diwethaf â’r ardal.  Beth 
am  ei  gwneud  felly  yn  Eisteddfod 
i’w  chofio  go  iawn,  ac  anfon  eich 
cynnyrch a’ch enwau i gystadlu ataf 
i yn Swyddfa’r Eisteddfod, Hen Tŷ’r 
Ysgol,  Ffordd  Glanrafon,  Yr 
Wyddgrug, Sir y Fflint. CH7 1PA. 

Gyda diolch, 
Hywel Wyn Edwards 
Trefnydd

Bydd  Urdd  Gobaith  Cymru  yn 
derbyn  cynnydd  o  £45,000  yn  ei 
grant  blynyddol  y  flwyddyn  nesaf. 
Bydd  y  grant  i’r  Urdd  oddi  wrth 
Llywodraeth Cynulliad Cymru  trwy 
Fwrdd  yr  Iaith  Gymraeg  yn  2007/8 
yn codi i  £650,740. 
Mae’r  arian  ychwanegol  wedi’i 

dargedu yn benodol at Eisteddfod yr 
Urdd. 
Dywedodd  Alun  Pugh,   y 

Gweinidog  dros  Ddiwylliant,  yr 
Iaith Gymraeg a Chwaraeon: 
“Mae’r  Urdd  yn  gwneud  cyfraniad 
gwerthfawr  i  hybu’r  iaith  Gymraeg 
ymysg  ein  hieuenctid  drwy  ei 
gwersylloedd,  gweithgareddau  o 
fewn  a  tu  allan  i’r  ysgol  ac  yn 
enwedig  drwy  Eisteddfod  yr  Urdd, 
un o brif wyliau ieuenctid Ewrop. 

“Heddiw  mae  gyda’r  Urdd  dros 
bum deg mil o  aelodau  rhwng wyth 

a  phump  ar  ugain  mlwydd  oed  a 
dros  fil  o  ganghennau  trwy Gymru. 
Ac  mae  pymtheg  mil  o  blant  yn 
cystadlu  yn  yr  Eisteddfod  bob 
blwyddyn.” 
“Bydd  yr  arian  ychwanegol  hwn 

yn  galluogi’r  Urdd  i  barhau  ac 
ehangu ei waith ardderchog.” 
Meddai  Efa  Gruffudd  Jones,  Prif 

Weithredwr  Urdd  Gobaith  Cymru, 
“Rydym  yn  croesawu’n  fawr  y 
cynnydd  yn  ein  grant,  a  fydd  yn 
caniatâu  i  ni  ddatblygu'r  arlwy 
gyffrous   yn  yr   Eis teddfod 
ymhellach.    Mae'r  Eisteddfod  yn 
denu  plant  a  phobl  ifanc  o  bob 
cefndir  ac  mae’n  bwysig  ein  bod 
ni’n parhau i ddarparu digwyddiad o 
safon iddynt.” 
Am  fwy  o  wybodaeth  am 

Eisteddfod  yr  Urdd,  ymwelwch  a 
www.urdd.org 

HYFFORDDIANT 
IAITH GYMRAEG 

2007 
Cyrsiau  Blasu’r  Gymraeg  2  ddydd 
Iau  a  Gwener  9.30  –  4.30  pm, 
Ystafell  Gynadledda  3ydd  llawr  Tŷ 
Sardis Pontypridd. 19 & 20 Ebrill. 

Ystafell  Bwyllgor  1,  Clydach, 
Rhondda, 24 & 25 Mai. 

Ffi:  £40  ­  £50  dibynnu  ar  y 
niferoedd.  1  credyd  Rhwydwaith 
Coleg Agored. 

Am  ragor  o  wybodaeth  ffoniwch: 
01443   744033/ 069,   Ebos t : 
Caroline.M.Mortimer@rhondda­ 
cynon­taf.gov.uk 
neu 
Vivienne.J.Lloyd@rhondda­cynon­ 
taf.gov.uk. 

Mwy o Arian i Eisteddfod yr Urdd

CWM 
CUL A GARW 

Mae  R.  Elwyn  Hughes,  Pentyrch 
wedi olrhain hanes nifer o agweddau 
ar  fywyd  Cymru  ac  yn  ddiweddar 
cyhoeddodd lyfr ‘Nodiadau ar hanes 
cymoedd Claerwen ac Elan.’ 
(Copïau  oddi  wrth  yr  awdur  £4 
drwy'r post: R. Elwyn Hughes, Bryn 
Catwg,  Pentyrch,  Caerdydd  CF15 
9QF) 

Mae’r llyfr yn rhoi ar gof a chadw yr 
hanes  am  gymoedd  Claerwen  ac 
Elan  yng  nghanolbarth  Cymru. 
Dyma  lyfr  sy'n  ffrwyth  llawer  iawn 
o ymchwil,  llyfr y dylai pob Cymro 
ei ddarllen, a llyfr sy'n croniclo darn 
pwysig o'n hanes. Llafur cariad fu ei 
ysgrifennu a'i  argraffu ac  fel  popeth 
sy'n  gynnyrch  llafur  cariad  y  mae'n 
werth ei ddarllen. Mynnwch gopi. 
Dyma  ddetholiad  a  gyhoeddwyd 

yng  nghylchgrawn  ‘Y  Faner 
Newydd’ i godi blas arnoch chi 

"Yr  hyn  sy'n  taro  dyn  fwyaf  yn  yr 
holl  fater  yw  dull  cynrychiolwyr 
Birmingham a'u cefnogwyr o drin y 
cyfan  megis  ymgymeriad  technegol 
yn unig. Nid  oes  yn unman unrhyw 
arwydd  o  ymwybyddiaeth  fod 
cymuned gyfan ar fin gael ei chwalu 
ac nid oes yn yr holl drafodaethau yr 
un  cyfeiriad  at  le'r  Gymraeg  yn  y 
cwm  er  y  mae  modd  dadlau  mai 
dyna  a  ddisgwylid  gan  Gymru  oes 
Fictoria.  Yn  wir,  y  mae  mwy  nag 
awgrym  fod  y  datblygwyr  yn  trin 
trigolion  y  cwm  gyda  dirmyg  ac  yn 
llwyr  ddigydymdeimlad;  nid  oes  o 
du Birmingham, am a wn  i, unrhyw 
ymgais  i  liniaru  problemau'r  rhai  a 
oedd ar fin cael eu disodli. 
Roedd sylwadau James Mansergh, 

y peiriannydd a  fu'n bennaf gyfrifol 
am  y  datblygiad,  yn  ymwneud  yn 
llwyr  â  materion  technegol.  Nid 
ymddengys iddo, yn unman, amlygu 
u n r h yw   g y d ymd e i m l a d   â 
phroblemau'r  boblogaeth  leol  nac 
unrhyw ymdrech  i  leddfu peth ar eu 
cyni.  Roedd  ei  agwedd  megis  yn 
l lwyr   amddi f a d   o   unr hyw 
ystyriaethau  dyngarol  neu  unrhyw 
ymgais  i  ddeall  problemau'r 
trigolion.  Ei  duedd  oedd  trafod  y 
cwm fel her dechnegol  i'w goresgyn 

yn hytrach na fel cymuned a oedd ar 
fin cael ei chwalu'n llwyr. 
Disgrifiodd  yr  Hereford  Times  ei 

ymddygiad  gerbron  y  Pwyllgor 
Seneddol  fe l   ' impa t ient   of 
contradiction'  a  'scornful'  (Hereford 
Times Ebrill  9 1892). Mewn  llythyr 
yn  dilorni  safon  byw  trigolion  y 
cwm  mae'n  tanlinellu'r  diffyg 
cyfleusterau  toiled  mewn  un  fferm 
benodedig  trwy  ddatgan  'that  they 
bog behind the walls anywhere'. 
Tristwch y sefyllfa yw na chafwyd 

unrhyw symudiad cryf ar ran Cymry 
dylanwadol  i achub cam cymuned y 
cwm  neu  i  liniaru  rhywfaint  ar 
drafferthion y rhai a fyddai'n colli eu 
cartrefi;  nac  o  ran  hynny,  i  herio'r 
elfennau  trahaus  yn  agwedd 
Birmingham,  mwy  nag  a  gafwyd 
ganddynt  unrhyw  duedd  i  drafod  y 
mater  o  safbwynt  'cenedlaethol'. 
Canolbwyntiwyd  y  gwrthwynebiad 
yn bennaf ar sicrhau parhad hawliau 
tybiedig y  tenantiaid  i  ladd mawn,  i 
gasglu  rhedyn,  i  bysgota  yn  Elan  a 
Chlaerwen  ­  hynny  yw,  i  ennill 
'consesiynau'  a  fyddai'n  llwyr 
ddiwerth  beth  bynnag  i'r  tenantiaid 
hynny a oedd ar fin cael eu herlid o'r 
cwm. 

Gellid cynnig sawl rheswm i gyfrif 
am  hyn.  O  du  gwleidyddol  roedd 
materion  eraill  yn  hawlio  sylw'r 
cynrychiolwyr  Cymreig  yn  ystod  y 
cyfnod Mawrth ­ Gorffennaf 1892; y 
pwnc y bu mwyaf o ymdrin ag  ef o 
dipyn  yn  nhudalennau'r  Western 
Mail  oedd  datgysylltiad  yr  Eglwys 
yng  Nghymru.  Ac  o  safbwynt  yr 
aelodau  seneddol  eu  hunain  roedd 
materion  eraill  yn  hawlio  eu  sylw 
megis  ymgyrch  Thomas  Edward 
Ellis  o  blaid  hawliau  tenantiaid  yn 
gyffredinol  a  thrafferthion  personol 
S a m u e l   T h o m a s   ( u n   o 
w r t h w y n e b w y r   C y n l l u n 
Birmingham) yn deillio o'i safiad yn 
gwrthod  sefyll  i  gynnig  llwncdestun 
i'r  frenhines. Prin y gellid  cyfrif  fod 
difodiant  cwm  bach  unig  ac 
anghysbell yng nghanolbarth Cymru 
yn  gyfartal  ei  bwysigrwydd  a'r 
materion  hyn.  A  chwm  unig  ac 
ynysig  ydoedd  o  safbwynt  gweddill 
Cymru.  Pelican  yn  yr  anialwch  fu 
Richard  Davies  erioed  ac  anialwch 
Cwm  Elan  yn  un  diwylliannol  yn 
ogystal ag yn ddaearyddol. 
Bron  na  ellir  honni  fod  ysbeilio'r 

cwm  wedi  digwydd  heb  fod  neb 
arall  yn  y  Gymru  Gymraeg  wedi 
sylwi.



Os am 
DIWNIWR 
PIANO 
Cysyllter â 
Hefin Tomos 
16 Llys Teilo Sant, 
Y Rhath 
CAERDYDD 
Ffôn: 029 20484816 12 

EFAIL ISAF 
Gohebydd Lleol: 
Loreen Williams 

Ysbyty 
Braf  yw  deall  fod  Karen  Evans, 
Nantcelyn wedi gwella ac yn ôl wrth 
ei  gwaith  yn  yr  ysgol  yng  Ngarth 
Olwg  ar  ôl  derbyn  triniaeth  yn  yr 
ysbyty yn ddiweddar. 
Bu  Steffan,  mab  ifanca  Rob  a 

Bethan  Emanuel,  Tŷ  Gwyn  yn  yr 
ysbyty  am  gyfnod  byr  yn  ystod  y 
mis  hefyd. Dymunwn wellhad  buan 
a llwyr i chi eich dau. 

Gwasanaeth bws 
Fe  fydd  gan  bentrefwyr  Efail  Isaf 
wasanaeth  bws  i  Gaerdydd  cyn  hir. 
Fe  fydd  Cwmni  Bysiau  Bebb  yn 
rhedeg  gwasanaeth  o’r  pentref  yn 
ddyddiol  (ac  eithrio’r  Sul)  gan 
ddechrau  ar  yr  ail  o  Ebrill  2007. 
Bydd y bws yn cychwyn o Bentre’r 
Eglwys  am  9.40  y  bore  gan  deithio 
drwy  Efail  Isaf  a  chodi’r  teithwyr 
wrth  dafarn  y  Carpenters  am  9.32. 
Ymlaen  wedyn  drwy  bentrefi 
Creigiau,  Pentyrch,  Ffynnon  Taf  a 
Thongwynlais  gan  alw  yn  Ysbyty 
Prifysgol  Cymru  a  chyrraedd  y 
ddinas  erbyn  hanner  awr  wedi  deg 
o’r gloch. 
Bydd y daith adre yn cychwyn o’r 

Orsaf  Bysiau  yng  Nghaerdydd  am 
ddeng  munud  wedi  dau  ac  yn 
dychwelyd  i  bentref  Efail  Isaf  tua 
2.37.  Beth  am  gefnogi’r  fenter  er 
mwyn cadw’r gwasanaeth? 

Y TABERNACL 
Noson o gerddoriaeth 
Cynhelir  cyngerdd  gan  blant 
Ysgolion  Garth  Olwg  a’r  Creigiau 
gydag  Unawdwyr  yng  Nghapel  y 
Tabernacl  nos  Fawrth,  13  Mawrth 
am  7.00  o’r  gloch.  Pris  y  tocynnau 
fydd £5 yr un a bydd yr elw at Apêl 
Lesotho yr eglwys. 

Cydymdeimlo 
Estynnwn ein cydymdeimlad llwyraf 
i  Gary  a  Bethan  Samuel  yn  eu 
profedigaeth  o  golli  mam  Gary  yn 
ddiweddar.  Roedd  Mrs  Dilys 
Samuel  o  Riwfawr,  Cwm  Tawe  yn 
ymwelydd  cyson  â’r  Tabernacl  ar 

adeg  gwyliau  cyn  iddi  golli  ei 
hiechyd.  Ar  nodyn  personol,  mae 
gan Carey a minnau atgofion melys 
am  lawer  awr  ddiddan  yn  ei 
chwmni,  yn  enwedig ar nosweithiau 
‘Dolig  pan  oedd  Gary  a  Bethan  yn 
gymdogion i ni ym Mhenywaun. 

Taith i Nicaragua 
Dymunwn yn dda i Huw Roberts, un 
o  arweinyddion  Teulu  Twm,  sydd 
yn  teithio  i  Nicaragua  gyda  grŵp  o 
ryw  ddeg  o  ffrindiau.  Dirprwyaeth 
fydd  hon  i  gyfnewid  syniadau  ac  i 
ymweld  ag  ysgolion  gan  greu 
cyswllt  â  Theulu  Twm,  grŵp  pobl 
ifanc  Y  Tabernacl.  Bydd  y  grŵp 
hefyd yn ymweld â phrosiectau creu 
dŵr  glan  a  phrosiect  Masnach  deg. 
Gan mai gweithio yn y byd darlledu 
mae Huw, mae’n awyddus i ymweld 
â  Gorsaf  Radio  Gymunedol  yn  y 
wlad. Pob hwyl i ti Huw ar dy daith. 

Noson o Fowlio Deg 
Trefnir  noson  o  fowlio  deg  (i  bob 
oed)  yn  Bowlplex,  Nantgarw  Nos 
Sadwrn,  24 Mawrth  am  5.45yp.  Os 
ydych  yn  dymuno  ymuno  â’r  criw 
cysylltwch  â  Caroline  Rees,  Bethan 
Herbert,  Heulyn  Rees  neu  Ann 
Dixey.  Pris  y  noson  fydd  £4.50  i 
oedolion  a  £3.50  i  blant.  Lle  i  60 
person  sydd  ar  gael  ­  felly  y  cyntaf 
i’r felin gaiff falu! 

Cylch Cadwgan 
Nos Wener, 26 Ionawr tro Eglwys y 
Tabernacl oedd hi  i  gynnal  cyfarfod 
Cylch Cadwgan a’r  siaradwr gwadd 
oedd  Y  Doctor  Damian  Walford 
Davies o Brifysgol Aberystwyth. Yn 
anffodus bu’n rhaid newid y lleoliad 
ar  y  funud  olaf  ac  yn  hytrach  na 
mynd i Neuadd y Pentref gwasgwyd 
y gynulleidfa i mewn i  festri’r capel 
(gan  bwysleisio’r  angen  am  wella’r 
adeilad).  Y  bardd  Waldo  Williams 
oedd  testun  y  siaradwr,   a 
defnyddiodd  y  llyfr  Môr  Goleuni, 
Tir  Tywyll  a  gynhyrchwyd  ganddo 
ef  a’r  ffotograffydd  Aled  Rhys 
Hughes  fel  modd  i  archwilio 
agweddau  ar  waith  y  bardd  gan 
amlinellu  rhai  o  themâu  a 
nodweddion  ei  farddoniaeth.  Noson 
hynod ddiddorol. (Diolch i Rowland 
Wynne  am  ei  argraffiadau  o’r 
noson). 

Trefn  yr  Oedfaon  ar  gyfer  Mis 
Mawrth 
4  Mawrth.    Oedfa  Gymun  o  dan 
arweiniad ein Gweinidog 
11  Mawrth.  Y  Parchedig  Aled 
Edwards, Cilfynydd. 
18 Mawrth. Oedfa deuluol. 
25 Mawrth. Geraint Rees, Efail Isaf. 

Arddangosfa grŵp 
Siprys 

Arddangosfa  o  waith  newydd  gan 
chwe  aelod  o  Siprys,  mudiad  sy’n 
anelu  i  ddarparu  fforwm  i  artistiaid 
Cymraeg  eu  hiaith,  yn  ogystal  â 
chyswllt  rhwng  y  Cymry  Cymraeg 
â’r  dysgwyr  a’r  byd  celf  gweledol 
yng Nghaerdydd. 
Bydd  yr  arddangosfa  yn  cael  ei 

gynnal  yn  Oriel  Canfas,  yn 
Nhreganna, ardal wahanol,  gyffrous 
ac  amlddiwylliannol  yn  y  ddinas, 
rhwng 25 Mawrth a 21 Ebrill  2007. 
Bydd  arolwg  arbennig  yn  cael  ei 
gynnal  ar  nos  Sadwrn  24  Mawrth 
rhwng 7.00  a 9.00. 
Mae  “GWRYW”,   thema’r 

arddangosfa, yn rhoi pwnc heriol  i’r 
artistiaid  drafod.  Bydd  yn  gyfle  i’r 
artistiaid,  tri  dyn  a  thair  menyw, 
sy’n  defnyddio  ffyrdd  celf  hollol 
wahanol,  i  gydweithio  ac  i  greu 
gwaith celf i herio'r cyhoedd. 
Bydd  Siprys  yn  cynnal  gweithdai 

arlunio yn yr oriel o 10.30 i 12.30 y 
bore  drwy  gyfrwng  y  Gymraeg  ar 
ddydd  Sadwrn  31  Mawrth  a’r 
Saesneg  ddydd  Sadwrn  14  Ebrill, 
rhwng  10.30  a  12.30  y  bore.  Bydd 
tâl o £5 y person y sesiwn. 
Am  fanylion  pellach  ffoniwch 

07960 088407 
Gwefan: http://www.siprys.com

Diolch 
Diolch  i  bedair  o  fyfyrwyr  am  eu 
gwaith caled yn yr ysgol yn ystod y 
ddau  dymor  diwethaf  :  Miss  Ceri 
Price, Mrs. Lindsey Jones, Mrs. Ceri 
Morgan a Miss Rhian Phillips. 

Teithiau 
Bu nifer o deithiau eto y tymor yma. 
Mwynhaodd  plant  dosbarthiadau  7 
ac  8  eu  hymweliad  â  phlasdy 
Llancaiach Fawr, gan ddysgu  llawer 
am  y  cyfnod  a  hanes  y  teulu 
Prichard.  Gwnaeth y plant fagiau yn 
cynnwys  perlysiau  i  gadw'r  pla 
draw.    Aeth  Mr  Brian  Davies  â'r 
disgyblion  ar  daith  i  ddysgu  am 
hanes  lleol  ac  ar  y  ffordd  yn  ôl 
cafodd  y  plant  gyfle  i  ymaelodi  a 
llyfrgell Pontypridd. 
Aeth  dosbarthiadau  12,  13  a  14  i 

Fae  Caerdydd  ar  gyfer  eu  cwrs 
daearyddiaeth.  Buon  nhw'n  casglu 
gwybodaeth  ac  ymgyfarwyddo  a'r 
ardal  er  mwyn  creu  pamffledi 
d o s b a r t h ;   a c   a e t h   p l a n t 
dosbarthiadau  14  ac  15  i  “Tesco”  i 
arsylwi ar labeli ar fwydydd. 

Pantomeim 
Aeth dosbarthiadau 9  i  15  i Neuadd 
Y  Parc  a  Dar  yn  Nhreorci  ym  mis 
Ionawr i ymuno yn hwyl pantomeim 
“Pwyll Piau Hi”. 

Eisteddfod Ysgol 
Bu  cystadlu  brwd  yn  eisteddfod  yr 
ysgol unwaith eto eleni a diolch i Mr 
A.  Caffery  a  Mrs.  A.  Coffey  am 
feirniadu'r  gerddoriaeth  a'r  llefaru. 
Pob  lwc  i'r  plant  canlynol  fydd  yn 
cynrychioli'r  ysgol  yn  Eisteddfod 
Gylch  Yr  Urdd  ym  mis  Mawrth: 
Bethany  Randell,  Carys  James, 
Dafydd  Lloyd,  Joseff  Brown,  Mia 
Pitman,  Seren  Harries,  Olive 
Thomas,  Arwel  Brown,  Bethan 
Jones, Mari Geraint Rees a Shannon 
Gerry. 

Dathlu 
Mae  dosbarthiadau  3  a  4  wedi  bod 
yn  dathlu'r  Flwyddyn  Newydd 
Tseiniaidd gan flasu bwyd a gwneud 
bagiau lwcus, dawnsio fel dreigiau a 
chreu mygydau moch. 

Chwaraeon 
Daeth  swyddog  datblygu  tîm  rygbi 
Gleision  Caerdydd  i'r  ysgol  i 
hyfforddi plant yr adran iau ac maen 
nhw  wedi  elwa  llawer   o'u 
hyfforddiant.  Curodd  y  tîm  rygbi 
Ysgol Pontyclun o 31 i 17; a bu dau 
o  dimau  pêl­droed  yr  ysgol  yn 
cymryd  rhan  mewn  cystadleuaeth 
yng  Nghaerdydd.  Enillodd  y  ddau 
dîm ddwy gêm a cholli un. 

Cymanfa Fodern 
Mae  pawb  yn  yr  ysgol  yn  edrych 
ymlaen at ddathlu Dydd Gŵyl Dewi 
eleni  oherwydd  byddwn  yn  canu 
emynau  newydd  yn  ogystal  ag 
emynau  cyfarwydd  yn  y  Gymanfa 
Fodern  fydd  yn cael  ei  harwain gan 
Martyn Geraint. 

Ysgol 
Evan James 

TONYREFAIL 
Gohebydd Lleol: 

Helen Prosser – 01443 671577 

Seren Rygbi 
Llongyfarchiadau  i Matthew Rees  o 
Donyrefail  ar  gael  ei  ddewis  i 
ddechrau’r  gêm  yn  erbyn  Ffrainc 
mewn crys coch. 

Llwyddiant  yn  Eisteddfod  y 
Dysgwyr 
Cynhaliwyd  Eisteddfod  Dysgwyr 
Morgannwg  am  y  tro  cyntaf  nos 
Wener,  16  Chwefror.    Bydd 
adroddiad  llawn  yn  y  Tafod  nesaf, 
ond  llongyfarchiadau  i’r  canlynol  o 
ddosbarthiadau  Tonyrefail  am 
wneud cystal. 

Dosbarth Mynediad, Capel Farm: 
Cafodd Donna  Selby  drydedd wobr 
am  ei  phoster,  cafodd  Maureen 
Wilkinson  ail  wobr  am  ei  llun  ac 
en i l l od d  J u l ia   Benn e t t   y 
gystadleuaeth  ar  gyfer  y  pice  ar  y 
maen  gorau.    Bu  Shirley  Jones  yn 
adrodd Mae Hen Wlad fy Nhadau a 
chafodd yr ail wobr. 

Llongyfarchiadau. 
Llongyfarchiadau  hefyd  i  bedwar 
aelod o ddosbarth y prynhawn yn yr 
Ysgol Gymraeg am ganu mewn côr 
a  chael  yr  ail  wobr.    Y  pedwar  yw 
Gladys Mounter, Gwen Richardson, 
a Derrick a Marilyn Nicholas. 

Yn  ddiweddar, mae Cylch Chwarae 
Cymraeg  Pontyclun  wedi  rhedeg 
Prosiect  Rhyng­genedlaethau  hynod 
lwyddiannus  lle  y  dysgodd  11  o 
rieni  /  gwarchodwyr  a'u  plant 
Gymraeg  sylfaenol  wedi'i  seilio  ar 
thema  wahanol  bob  wythnos  gan 
gynnwys  rhannau'r  corff,  lliwiau, 
bwyd a'r tywydd. 
Wedi'i  ariannu  gan  Gynllun 

Addysg  ar  gyfer  Ffyniant  Cronfa 
Gymdeithasol  Ewrop  Bro  Dysg  ac 
Adran  Addysg  Barhaus  RhCT 
defnyddiodd  y  cwrs  deg  wythnos 
achrededig  lyfrau,  DVD  a'r  we  er 
mwyn  magu  hyder  yr  oedolion  i 
ddefnyddio Cymraeg  sylfaenol wrth 
gyfathrebu  a'u  plant.  Ar  ddiwedd 
bob  sesiwn  cafwyd  sesiwn  Celf  a 
Chrefft  yn  ymwneud  a  thema'r 
wythnos  ynghyd a  chanu caneuon a 
oedd  yn  atgyfnerthu  yr  hyn  a 
ddysgwyd. Fel rhan o un sesiwn aeth 
y  grŵp  i  siop  lyfrau  Borders  yn 
Nhonysguboriau  er  mwyn  gweld  y 
wledd  o  lyfrau,  gemau  a  DVDs 
Cymraeg a dwyieithog sydd ar gael. 
`Nid  oes  yn  rhaid  i  chi  fod  yn 
siaradwr Cymraeg eich hun i sicrhau 
fod  eich plentyn yn  siarad Cymraeg 
yn  ogystal  â  Saesneg'  esboniodd 
tiwtor  y  cwrs  Cath  Craven,  Menter 
Iaith. Roedd  y  rhai  a  gymerodd  ran 
yn  fodlon  iawn  ar  gynnwys  y  cwrs 
a'r lleoliad cymunedol a oedd wedi'u 
galluogi  i  ddysgu  tra  oedd  eu  plant 
gyda  nhw.  Meddai  un  ‘hoffem 
fynychu  cwrs  hirach  sydd  yn  fwy 
dwys   ond  o   f ewn  yr   un 
amgylchedd’. 
Mae  grŵp  chwarae  (Ti  a  Fi) 

Cymraeg  Pontyclun  yn  cwrdd  bob 
Bore  Iau  (tymor  yr  ysgol  yn  unig) 
10.30­12.00  yng  Nghapel  Hope, 
Pontyclun.  Am  ragor  o  fanylion 
cysylltwch  â  Denise  ar  01443 
225047 neu Debra ar 01443 231272. 

Dysgu Cymraeg 
gyda'ch Plant

FFYNNON TAF   NANTGARW 
A GWAELOD Y GARTH 

Gohebydd Lleol: Martin Huws 
029 20 811413 neu martin@huws1.fsnet.co.uk 

ANDREW’N MARW’N 35 OED 
Yn  rhifyn  Chwefror  roedd  sôn  am 
Andrew Mills, mab  John Mills  y  siop 
bapur, oedd â tholchen ar ei ysgyfaint. 
Roedd  wedi  bod  yn  yr  ysbyty  am 
wythnosau  cyn  y  Nadolig  ac  ar  un 
adeg yn gwella. 
Bu farw ddiwedd Ionawr yn 35 oed. 

Roedd  y  gwasanaeth  coffa  yn  yr 
Eglwys  Unedig  yn  Ffynnon  Taf  am 
11am ar Chwefror 14  cyn gwasanaeth 
byr   yn  Amlosgfa   Bryndra in, 
Caerdydd. Wedyn bu  lluniaeth  ysgafn 
yng Nghlwb Rygbi Ffynnon Taf. 
Cydymdeimlwn  â’r  teulu.  Bydd 

bwlch mawr ar ei ôl. 

TRI CHYNNIG I GYMRO 
Mae  dyn  sy  wedi  colli  ei  swydd 
ddwywaith  yn  gobeithio  na  fydd  hyn 
yn digwydd eto ar ôl sefydlu ei  fusnes 
ei hun. 
Yn  yr  wythdegau  collodd  Stephen 

Nicholls,  46  oed  o  Gaerffili,  ei  waith 
ym   M hw l l   G l o   N a n t g a r w . 
Digwyddodd  yr  un  peth  y  llynedd  yn 
ffatri Rizla yn Nhrefforest. 
Mae  ei  gwmni,  Complete  Core 

Solutions, yn cynghori busnesau ac yn 
cyflogi   22  o  bobol.   Cafodd 
gymhorthdal  oddi  wrth  Lywodraeth  y 
Cynulliad. 

CAEL BLAS 
Yn ystod taith i Ddulyn a’r ardal ces  i 
flas  ar  y  cwrw  tywyll  a  sgwrs  y 
Gwyddel.  Ar    blatfform  gorsaf  Brí 
Chualann (Bray) gofynnais i’r casglwr 
tocynnau  canol  oed,  bochgoch:  “Bob 
hanner awr mae’r trên yn teithio’n ôl i 
Ddulyn?” Ei ateb sydyn oedd: “Mae’n 
dibynnu  pa  mor  aml  maen  nhw’n 
mynd.” 

FFLAT: LLOSGI BWRIADOL 
Llosgi bwriadol oedd y tân mewn fflat 
yn  Nhŷ  Rhiw,  Ffynnon  Taf,  ar 
Chwefror 4, medd yr heddlu. 
Bu  raid  i  Louise  Owen,  ei  phartner 

Jonathan,  y  ddau’n  24  oed,  a’u  babi 
wyth mis oed, Louie, ffoi ar ôl i rywun 
roi  eu  drws  ffrynt  ar  dân  pan  oedd  y 
teulu’n  cysgu. Aed  â’r  teulu  i Ysbyty 
Brenhinol Morgannwg, Llantrisant, lle 
ceson  nhw  driniaeth  am  effeithiau 
anadlu mwg. 

Gwelodd  rhai  ddyn  tenau  yn  ei 
ddauddegau yn rhedeg i ffwrdd. Roedd 
rhwng pum troedfedd a saith modfedd 
a  chwe  throedfedd  o  daldra  ac  yn 
gwisgo  top  llwyd neu wyrdd  tywyll  a 
thrwser  tywyll.  Dylai  unrhyw  un  â 
gwybodaeth ffonio 01656 655555. 

PROSIECT ‘MWYA CYMHLETH’ 
Yn  rhifyn  Chwefror  roedd  sôn  am 
gwmni  Bluestone  o Waelod­y­garth  a 
phrosiect   uchelgei s io l   yn  yr 
Amgueddfa  Genedlaethol.  Ond  nid  y 
cwmni  adeiladu  yw’r  unig  gysylltiad 
lleol  â  rhoi  to  newydd  ar  ran  o’r 
amgueddfa  ym  Mharc  Cathays, 
Caerdydd. 
Y  penseiri  yw  cwmni  Alwyn  Jones  y 
mae eu swyddfa yn Ffynnon Taf. 
“Mae  Cadw  wedi  cofrestru’r 

amgueddfa  fel  adeilad  o  bwys 
hanesyddol  a  phensaernïol,”  meddai 
Alwyn.  “Felly  roedd  angen  pensaer  â 
phrofiad  o  adeiladau  hanesyddol  i 
arwain y prosiect.” 
Dywedodd fod sawl man ble oedd  y 

glaw  yn  diferu  i  mewn  i’r  adeilad  a 
pheryg  y  gallai  hyn  amharu  ar  luniau 
amhrisiadwy yn y tymor hir. 
“Rydan  ni  wedi  gweithio  ar  sawl 

prosiect  o  bwys  hanesyddol  ond  hwn 
yw’r  un  mwya  cymhleth.”  Er  bod  y 
gwaith  yn  golygu  newid  ffurf  y  to, 
meddai,  fel na fyddai’r un broblem yn 
digwydd eto, yr her fwya oedd ymateb 
i ofynion diogelwch ­ sicrhau nad oedd 
dŵr  yn  mynd  i  mewn  i’r  adeilad  pan 
oedd y to i ffwrdd. 
“Hwn yw’r rheswm am y llathenni o 

weiren bigog o gwmpas  y  lle ac am  y 
to dros dro sydd i’w weld o’r ffrynt. 
“Mae  cael  adeiladwr  trefnus  a 

thrylwyr  fel  Bluestone,  sy  o  fewn 
tafliad carreg i’n swyddfa ni, yn help i 
rywun gysgu ar nosweithiau pan mae’r 
gwynt yn rhuo a’r glaw yn pistyllio ...” 

MWY O FLAS 
Yr ail ddiwrnod yn Nulyn aethon ni ar 
fws  o  gwmpas  y  ddinas  wrth  wrando 
ar  sylwebaeth  Paddy’r  gyrrwr. 
Dechrau’r daith oedd Stryd O’Connell. 
“Os  y’ch  chi’n  gallu  gweld  yr 

adeilad  ar  y  dde,”  meddai,  “yr  un  â’r 
pileri tu fas, honna yw’r Swyddfa Bost 
Gyffredinol.  Yn  dechnegol,  ein  henw 

ni ar yr adeilad yw’r GPO.” 

‘YN FALCH IAWN’ 
Llongyfarchiadau  i Mrs Mair Mills,  3 
Tŷ  Bryncoch,  sy’n  hen  fam­gu  erbyn 
hyn.  Dywedodd  ei  bod  hi’n  “falch 
iawn”  o  Iestyn  James,  mab  Siân  a 
Meirion  Nelson  sy’n  byw  ym 
Mhontprennau, Caerdydd. 
Mrs Mills,  87  oed,  yw  chwaer  John 

Edwards,  83  oed  o  Abercynon,  sy’n 
dal  i  ddifyrru  cynulleidfaoedd  wrth 
sôn  am  dafodiaith  Saesneg  y 
Cymoedd.  Yn  yr  un  bloc  o  fflatiau  â 
Mrs Mills mae Ifor Jenkins  yn byw,  y 
cyn­gynghorydd sy’n sgrifennu  colofn 
wythnosol  Ffynnon  Taf  yn  y 
Pontypridd Observer. 

DATHLU DWBL 
Pan oedd  John Potter  o  Lan­y­llyn  yn 
80 oed ar Chwefror 19 roedd ei wyres 
Jennifer  Perkins  yn  21  oed.  Felly 
cafodd y ddau barti yng Nghlwb Rygbi 
Ffynnon  Taf  ar  Chwefror  23. 
Llongyfarchiadau  i’r  ddau  ohonyn 
nhw. 

BLAS DRWG? 
Y trydydd diwrnod yn Nulyn aethon ni 
i  arddangosfa  Llyfr  Kells  yn  Adeilad 
yr  Hen  Lyfrgell  yng  Ngholeg  y 
Drindod. O’r gorau. Roedd yn agoriad 
llygad,  yn  enwedig  y  llyfrgell  hir  lle 
roedd  200,000  o  hen  lyfrau, 
penddelwau  marmor  o  ysgolheigion 
a’r delyn hyna yn Iwerddon. 
Ond  ...  Er mor  amlwg oedd  yr  iaith 

ar  arwyddion  ffyrdd  canol  y  ddinas, 
uniaith  Saesneg  oedd  arwyddion  a 
disgrifiadau cynnwys yr arddangosfa. 

DIGWYDDIADAU 
CAPEL BETHLEHEM, Gwaelod­y­ 
garth ,   10 .30am.   Mawr t h   4 : 
Gwasanaeth  y  Plant;  Mawrth  11: 
Cymundeb,   Parchedig  Cynwi l 
Williams;  Mawrth  18:  Gwasanaeth 
Ardal  –  Creigiau,  Meisgyn  a 
Llantrisant;  Mawrth  25:  Parchedig 
Hywel Jones. 

CYLCH  MEITHRIN  Ffynnon  Taf, 
9.30­12,  ddydd  Llun  tan  ddydd 
Gwener.  Taliadau:  £4.75  y  sesiwn. Ti 
a  Fi,  1.15­2.30  bob  dydd  Mawrth. 
Taliadau: £1.50 y sesiwn. 

CYMDEITHAS  ARDDWROL 
Ffynnon  Taf  a’r  Cylch:  ddydd 
Mawrth  cynta’r  mis,  Clwb  Cyn­ 
Aelodau’r  Lluoedd  Arfog,  Glan­y­ 
llyn. Manylion oddi wrth Mrs Toghill, 
029 20 810241.



CYLCH MEITHRIN EFAIL ISAF 
Bob Bore 

Mawrth, Mercher, Iau a Gwener 
9.30  ­  11.30 

Yn Neuadd y Pentref, Efail Isaf 
Manylion: 01443 208806 

TI A FI  BEDDAU 
Bob Bore Mercher 
10.00 ­ 11.30a.m. 

yn Festri Capel Castellau, Beddau 

TI A FI TONTEG 
Bob Dydd Mawrth 

10  ­ 11.30 
yn Festri Capel Salem, Tonteg 

TI A FI CREIGIAU 
Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

CYLCH MEITHRIN CILFYNYDD 
Bore Llun, Mercher a Iau 

9.30­11.30 
TI A FI CILFYNYDD 

Dydd Gwener 
9.30­11.30 

Neuadd Y Gymuned, 
Stryd Howell,Cilfynydd. 

Manylion: Ann 07811 791597  15 

CAPEL 
SALEM 

TONTEG 
GWASANAETHAU 

CYMRAEG 
DYDD SUL 9.30 - 10.30am 

Y GYMDEITHAS GYMRAEG 
POB NOS WENER 
7.00 - 8.30pm 

Cyfle i fwynhau cwmni 
Cymry Cymraeg. 
(02920 813662) 

CYDNABYDDIR CEFNOGAETH 

I’R CYHOEDDIAD HWN 
www.bwrdd­yr­iaith.org 

1  2  3  4  5  5  6  7 

6  7 

8  9 

10  10 

14  11  12 

12  13  14 

18  15 

15  16  17  18 

19  18 

19  21  20 

21  22 

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 20 Mawrth 2007 

Dyma gyfle arall i chi 
ennill Tocyn Llyfrau. 

Ar Draws 
1.  Offeryn sy’n dangos tywydd (8) 
6.  Wele acw (4) 
8.  Anrhydeddu brenin neu fardd (6) 
9.  Diwallu, boddhau (6) 
10.  Ffiaidd, brwnt (10) 
12.  Baeddod, moch (6) 
14.  Cylch het (6) 
15.  Ag ochrau cyfartal (10) 
19.  Penydfa (6) 
20.  Uchel, o fri (6) 
21.  Tôn, cywair (4) 
22.  Yn gosod safon (8) 

I Lawr 
2.  Obry, i lawr (4) 
3.  Math o ffidl neu grwth (5) 
4.  Cadach poced, hances (7) 
5.  Gwaelod (5) 
6.  Trist, diysbryd (7) 
7.  Eiddigedd, malais (8) 
11.  Addoli ynghyd (8) 
13.  Anifail  bychan  chwimwth  sy’n 

byw ar waed  (7) 
14.  Melodaidd (7) 
16.  Griddfan (5) 
17.  Y  rhan  o’r  ffrwyn  sydd  yn  safn 

ceffyl (5) 
18.  Enw dyn (4) 

C 
C R O E S A  I  R 

L 

Atebion Chwefror 
A  N  N  O  G  3  C  W  C  W  6  7 
M  I  W  A  I  C  C 
B  I  S  G  I  E  N  P  R  Y  N  U 

E  A  CH  F  E  D  R 

LL  A  I  D  C  E  R  D  I  N  E  N 

14  F  B  D  R  A  E 

FF  A  S  I  W  N  C  Y  N  B  E  N 

L  A  R  18  D  19  CH  Y 

A  R  CH  W  I  L  I  O  A  DD  A  S 

M  W  A  O  24  A  E  U 

I  R  A  I  D  G  A  N  E  D  I  G 
O  G  O  A  A  I  N 

25  C  L  U  N  D  I  G  I  O 

Enillydd croesair mis Chwefror ­ 
Derec Stockley, Coed­y­Cwm.

Dyddiadur Alltaith Ysgol 
Rhydfelen a Choleg 
Ellesmere i Borneo, 

Haf 2006. 
Parhad:  Rhan 4 

Prosiect MESCOT 
Fe  gymerodd  hi  chwe  awr  mewn 
bws i fynd ar draws gogledd Sabah i 
gyrraedd  y  pentref  bach  o’r  enw 
Batu Putih (Y Pentref Gwyn).  Ar y 
siwrnai  hon  fe  welsom  effaith 
negyddol dyn ar ei amgylchedd. 
Tu  allan  i  ffenest  y  bws  gwelwyd 

fod y fforest law wedi cael ei glirio i 
wneud  lle  i  “Wonder  Crop”  y 
Dwyrain  Pell,  sef  olew  palmwydd. 
Cymerodd  hi  dair  awr  i  ni  weld 
unrhyw  beth  arall  yn  tyfu  ar  ochr  y 
ffordd! 
Ar  ôl  dwy  ffilm  a  “karaoke”  o 

ganeuon Celine Dion, gollyngwyd ni 
gan  y  gyrrwr  ger  ochr  y  draffordd, 
tua 100 metr o bont haearn mawr. 
O dan y bont fe nythwyd adeiladau’r 
MESCOT,  sef  prosiect  i  hybu'r 
“twristiaeth werdd” yn  lle  troi pawb 
a  phopeth,  mewn  i  ffermwyr  olew 
palmwydd! 
Croesawyd ni gan y pentref cyfan, 

ac yn eu plith roedd y tîm a oedd yn 
gyfrifol  am  edrych  ar  ein  holau  yn 
ystod ein hwythnos yn y fforest. 
Yn  bresennol  oedd:  Bart,  Otto  a 

Mr  Apu,  enwau  cyfarwydd  i  bobl 
sy’n gwylio’r Simpsons. 
Mewn  dwy  awr,  cafwyd  bwyd  a 

sgwrs  gyda’n  ffrindiau  newydd,  a 
oedd  yn  brysur  yn  pacio  tri  chwch 
bach  gyda  photiau  coginio,  ein 
sachau  mawr  trwm  a  bwndeli  o 
blastig a llinyn neilon. 

Roedd  dŵr  yr  afon  Kinabatangan 
fel te, ond wrth edrych o’n cwmpas, 
roedd  teimlad  mai  hwn  oedd  y 
“Jyngl” go iawn! 
Wrth  hwylio  lawr  yr  afon, 

gwelwyd  llawer  iawn  o  ryfeddodau 
gwyllt,  y  math  y  gwelwch  ar 
raglenni David Attenborough, a bron 
iawn yr  un mor agos! 
Aeth  10  munud  o  syfrdanu  cyn  i 

Bart  troi’r  cwch  tuag  at  y  lan  lle'r 
oedd  y  coed  yn  hongian  drosodd,  a 
heb  rybudd  roedd  y  cwch  nawr  yn 
ymlwybro  trwy  sianel  cudd,  gyda 
choed a gwrychoedd wedi boddi  yn 
ffurfio ffrâm ddringo fyw! 
Wrth  i gyflymder y cwch godi, ac 

wrth  i’n  sgiliau  osgoi  canghennau 
wella  bob  munud,  sylweddolodd  y 
criw  ein  bod  yn  rhan  o  antur  fawr. 
Mewn  munudau  agorodd  y  sianel  i 
lyn dirgel  llonydd.  Tu draw i’r dŵr 
fydd  ein  llety  am  y  pedair  noson 
nesaf. 

Rhai o’r “locals” 

Ar y Kinabatangan 

Tamaid 
amheuthun ym 
myd y llyfrau 

Maent  yn  rhan  hanfodol  o  unrhyw 
baned foreuol neu de prynhawn, ond 
faint  wyddech  chi  am  y  gacen  gri, 
neu’r  pice  bach?  Yn  y  gyfrol 
newydd sbon, Dathlu  Gŵyl  Ddewi 
(Gwasg  Carreg  Gwalch,  £6.95), 
bydd Elin Meek  yn cyflwyno  hanes 
y  pice,  yn  ogystal  â  thrafod  sawl 
agwedd  a r a l l   o  Gymru  a 
Chymreictod. 

Os  nad  yw  dylino  a  choginio  at 
eich  dant,  mae  gan  y  gyfrol  sawl 
gweithgaredd arall i’w cynnig hefyd, 
gan  gynnwys  creu  eich  cenhinen 
bedr  eich  hun.  Mae  Dathlu  Gŵyl 
Ddewi  hefyd  yn  llawn  dop  o 
ffeithiau  difyr  am  ein  nawddsant,  o 
hanes  ei  fywyd  i’r  chwedlau  a’r 
gwyrthiau  a  gysylltir  ag  ef. 
Cynigia’r  gyfrol  hefyd,  olwg  ar  y 
rhesymau  pam  fod  cennin,  cennin 
pedr  a’r  Ddraig  Goch  oll  yn 
symbolau  o  Gymru;  yn  ogystal  â 
chynnig  golwg  ar  wisgoedd 
traddodiadol a newydd. 
Dathlu  Gŵyl  Ddewi  yw’r  ail 

gyfrol  yng  nghyfres  Hwyl  Gŵyl,  a 
daw  yn  sgil  llwyddiant  y  gyntaf, 
Dathlu  Calan  Gaeaf.  Meddai 
Myrddin  ap Dafydd  o Wasg Carreg 
Gwalch. Mae’r gyfrol yn  ddelfrydol 
ar gyfer dathliadau Mawrth 1af, ond 
mae ganddi hefyd ddigon i’w gynnig 
gydol y flwyddyn. 
Dathlu Gŵyl Ddewi 
Elin Meek 
Gwasg Carreg Gwalch, £6.95


